
ა

აბსტრაქტული მოდელი – მოდელის პრინციპული სქემა, რომე-
ლიც მოიცავს შედარებით უფრო მნიშვნელო-
ვან, არსებით პარამეტრებს და მათ შორის ურ-
თიერთკავშირებს. ასეთი მოდელი, უწინარეს
ყოვლისა, უმეტესად გულისხმობს არა რაოდე-
ნობრივ, არამედ თვისებრივ კატეგორიებს.

აგრეგატული მოდელი – იხ. მაკროეკონომიკური მოდელი.

აგრეგირება – ეკონომიკურ მოდელირებასა და პროგნოზირე-
ბაში აგრეგირება გულისხმობს მიკროეკონომი-
კური მოდელებისაგან მაკროეკონომიკური მო-
დელების აგებას. მისი არსი, ჩვეულებრივ, გუ-
ლისხმობს ერთგვაროვანი ელემენტების გაერ-
თიანებას. ამიტომ აგრეგირების შედეგად მიღე-
ბული მოდელი საწყის მოდელზე უფრო ნაკლე-
ბი რაოდენობის ცვლადებს (ელემენტებს) შეი-
ცავს.

მოდელირების პროცესში აგრეგირება აუ-
ცილებელია იმიტომ, რომ არცერთი სახის მო-
დელს (გლობალურის ჩათვლით) არ შეუძლია
მოიცვას ეკონომიკაში მიმდინარე პროცესები
თავისი მრავალმხრივი ურთიერთკავშირებით.

აგრეგირებული მოდელი – მოდელი, რომელიც მიიღება სხვა-
დასხვა კონკრეტული მოდელის გაერთიანებით,
ან მოდელში არსებული მრავალი რთული ფაქ-
ტორის შეცვლით უფრო მცირე რაოდენობის,
მაგრამ არსებითი ფაქტორებით. განსაკუთრე-

ბით რთულია აგრეგირება დინამიკურ მოდე-
ლებში, რადგან დროის ცვალებადობასთან ერ-
თად იცვლება აგრეგირებული მოდელის ელე-
მენტთა თანაფარდობაც.

ადაპტაცია – რაიმე მოვლენის ან სისტემის (ობიექტის) რეა-
ლურ პირობებთან შეგუების უნარი. პროგნოზი-
რებაში ადაპტაცია ერთ-ერთი მთავარი მოთ-
ხოვნაა აგებული მოდელებისადმი. ადაპტაცია,
ჯერ ერთი, გულისხმობს საპროგნოზო მოვლე-
ნის გავლენას სხვა მოვლენებზე, ხოლო მეორე
– თვით საპროგნოზო მოვლენის რეაგირებას
(შეგუებას) გარემო ცვლილებების ზემოქმედე-
ბით.

ადაპტური მოდელი – თვითკორექტირებადი, თავსებადი, არა-
კონტრასტული მოდელი, რომელიც ასახავს
ობიექტის დროში ცვლილების მექანიზმს.

ადეკვატური საპროგნოზო მოდელი – მოდელი, რომლის აგების
ძირითადი მიზანია ობიექტის მომავალი ცვლი-
ლების მაჩვენებელთა გაანგარიშება და მათი
შეფასება. ამ პროცედურების შემდეგ უკვე შე-
საძლებელია მოდელის ნაწილობრივ ან სრულ
ადეკვატურობაზე მსჯელობა.

ადეკვატურობის პრინციპი პროგნოზირებაში – საპროგნოზო
ობიექტის თეორიული ანალოგის შექმნის გააზ-
რება, რომელიც ითვალისწინებს მისი მომავა-
ლი ცვლილების იმიტაციის შესაძლებლობას
სანდოობის საკმარისად მაღალი ხარისხით.
ასეთი ანალოგი არის მოდელი, რომელიც საშუ-
ალებას იძლევა, შეფასდეს ობიექტის მომავა-

ლი განვითარების ცვლილებები პროგნოზულ
ჰორიზონტში.

ადიტიური მოდელი – ადიტიურ მოდელში დროითი მწკრივის
ფაქტობრივი სიდიდე (დამოკიდებული ცვლადი)
მიიღება ტრენდული, სეზონური და არარეგულა-
რული (შემთხვევითი) კომპონენტების შეკრების
შედეგად. ზოგიერთ შემთხვევაში მათ ემატება
ციკლური კომპონენტიც, ანუ ასეთ დროს მიიღე-
ბა 4 კომპონენტის ჯამური გამოსახულება.

ავტოკორელაცია – დროითი მწკრივის დონეთა (სიდიდეთა)
თანმიმდევრულ (მეზობელ) მნიშვნელობებს
შორის არსებული კორელაციური დამოკიდებუ-
ლება.

ავტორეგრესია – რეგრესია, რომელიც გულისხმობს დროითი
მწკრივის წინა დონეების (სიდიდეების) გავლე-
ნას მომდევნო დონეების ცვლილების მიმარ-
თულებაზე.

ავტონომიური მოდელი – მოდელების სისტემის შემადგენელი
ნაწილი, ანუ ერთ-ერთი ქვემოდელი, რომელსაც
აქვს გარკვეული დამოუკიდებლობა. მაგალი-
თად, ეკონომიკის რომელიმე სექტორის (დარ-
გის) მოდელების კომპლექსში ფირმის (კომპა-
ნიის) მოდელი.

ალბათური მოდელი – იხ. სტოქასტური მოდელი.

ალტერნატიულობის პრინციპი პროგნოზირებაში – პროგნოზე-
ბის არანაკლებ 2 ვარიანტის გაანგარიშება,
რომლის რაოდენობრივი მნიშვნელობები მეტ-
ნაკლებად დიდი ზომით განსხვავდება ერთმა-

ნეთისაგან. პროგნოზის ალტერნატიული ვარი-
ანტების რაოდენობა, ძირითადად, დამოკიდე-
ბულია როგორც საპროგნოზო ობიექტის განვი-
თარების თავისებურებებზე, ისე პროგნოზირე-
ბაში გამოყენებული მეთოდის (ან მეთოდების)
სახეობაზე.

ამპლიფიკაცია – ფაქტორთა მოქმედების გაძლიერება რთულ
ეკონომიკურ, სოციალურ და სხვა სისტემებში
(პროცესებში). მისი არსი ისაა, რომ უმნიშვნე-
ლო ზემოქმედებამ შეიძლება გამოიწვიოს შე-
დარებით ძლიერი ეფექტი. ეს თვისება უფრო
მეტად დამახასიათებელია მართვადი ფაქტო-
რებისათვის (პარამეტრებისათვის).

ანალიზური მოსწორება – დროითი მწკრივის დონეთა ხელოვ-
ნური (თეორიული) გათანაბრება სხვადასხვა მა-
თემატიკური ფუნქციის გამოყენებით. ანალიზუ-
რი მოსწორებისას შედარებით რეალურად
ვლინდება მოვლენის განვითარების ძირითადი
ტენდენცია (ტრენდი), რასაც დიდი მნიშვნელო-
ბა აქვს პროგნოზირებაში.

ანალიზური მოსწორებისთვის შეიძლება
გამოყენებულ იქნეს ერთფაქტორიანი და მრა-
ვალფაქტორიანი წრფივი და არაწრფივი რეგ-
რესიული განტოლებანი, ან მათი სისტემები.

ანალიზური მოდელი – მათემატიკური გამოსახულება (ფორმუ-
ლა), რომელშიც ასახულია ეკონომიკის ან სხვა
დარგების მოვლენათა შორის არსებული ურთი-
ერთკავშირები. იგი გვიჩვენებს, რომ საანალი-
ზო მაჩვენებლები (მაგალითად, გამოშვებული
პროდუქციის მოცულობა და წარმოების ხარჯე-
ბი) ერთმანეთთან ფუნქციურ დამოკიდებულე-

ბაშია. თუმცა რეალურ პირობებში მათ შორის
კავშირი უმეტესად სტატისტიკური, ანუ კორე-
ლაციურია.

ანალოგიის მეთოდი – პროგნოზირების მეთოდი, რომელიც ემ-
ყარება მოცემული საპროგნოზო ობიექტის ანა-
ლოგიური ბუნების მქონე მოვლენის ან პროცე-
სის რომელიმე სხვა ქვეყანაში უკვე შემუშავე-
ბული პროგნოზირების ტექნიკას. ზოგჯერ ამ მე-
თოდს ისტორიული ანალოგიის მეთოდსაც უწო-
დებენ.

ანალოგიური მოდელი – მოდელების ერთ-ერთი ძირითადი ტი-
პი, რომელშიც ასახულია საანალიზო სისტემის
(მოვლენის ან პროცესის) განვითარების ანა-
ლოგიური კანონზომიერებანი და მიმართულე-
ბანი. ხშირად ასეთ მოდელს სხვა ქვეყნებში უკ-
ვე აპრობირებულ მოდელსაც უწოდებენ.

აპროქსიმაცია – ფაქტობრივი (ემპირიული) დროითი მწკრი-
ვის მიახლოებითი ასახვა ანალიზური, მათემა-
ტიკურ-სტატისტიკური ფუნქციით, ან რთული
ფუნქციის შეცვლა მარტივით.

აპრიორული ინფორმაცია – ეკონომიკურ-მათემატიკური მოდე-
ლის აგებისას გამოყენებული პირველადი მო-
ნაცემები. ასეთი ინფორმაციის მიღების წყარო
შეიძლება იყოს თეორიული მსჯელობა (ექს-
პერტული შეფასებანი), ან წინასწარი სტატის-
ტიკური კვლევა, რომელიც ახდენს ასაგები მო-
დელის პარამეტრების შეფასებას (მაგალითად,
მოსახლეობის მოთხოვნის მოდელებში აპრიო-
რული ინფორმაციის სახით ხშირად გამოიყენე-
ბა მოთხოვნის ელასტიკურობის მაჩვენებელი).

არადეტერმინირებული მოდელი – ეკონომიკურ-მათემატიკური
მოდელი, რომელიც მოიცავს შემთხვევით ელე-
მენტებს (მათი ალბათური განაწილების სიდი-
დეები ცნობილია) და განუსაზღვრელ ელემენ-
ტებს, რომელთა შესახებ ცნობილია მხოლოდ
მათი არსებობის სფერო (საზღვრები). გარდა
ამისა, ასეთი მოდელები შეიძლება მოიცავდეს
ზოგიერთ დეტერმინირებულ ელემენტსაც.

არადეტერმინირებულ მოდელებს სტოქას-
ტურ მოდელებსაც უწოდებენ.

არაწრფივი მოდელი – ეკონომიკურ-მათემატიკური მოდელი,
რომელიც ასახავს შესასწავლი მოვლენების
მდგომარეობას ან ფუნქციონირებს ისე, რომ
მასში ყველა ან ზოგიერთი ურთიერთკავშირი
არაწრფივია. ასეთი მოდელები აიგება უმეტე-
სად სტოქასტური პროცესების მოდელირებისა
და პროგნოზირებისას.

არსებითი პარამეტრები – შესასწავლი ობიექტის ანალიზის
პროცესში შერჩეული უმნიშვნელოვანესი (ძი-
რითადი) პარამეტრები, რომლებიც, კვლევის
მოცემული მიზნიდან და ამოცანებიდან გამომ-
დინარე, აუცილებელი და საკმარისია მოდელი-
რების ობიექტის დახასიათებისათვის.

არსებითი ცვლადები – ეკონომიკურ-მათემატიკური მოდელის
მთავარი (უმნიშვნელოვანესი) კომპონენტები
(ელემენტები), რომელთა გარეშეც მოცემული
მოდელის პრაქტიკული გამოყენება აზრს კარ-
გავს.

აქტიური სტატისტიკური პროგნოზი – პროგნოზი, რომელიც
გამოიყენება მაშინ, როდესაც შესაძლებელია

სხვადასხვა ღონისძიების განხორციელება,
რომლებიც განაპირობებენ საპროგნოზო მაჩვე-
ნებლების ცვლილებას. მაშასადამე, აქტიური
პროგნოზი პასუხობს კითხვაზე: რა მოხდება, თუ
მიღებული იქნება ესა თუ ის მოქმედების პროგ-
რამა საპროგნოზო მაჩვენებლების შეცვლის
მიზნით?

ბ

ბაიტი – ინფორმაციის ძირითადი ერთეული თანამედ-
როვე კომპიუტერულ ტექნიკასა და პროგრამულ
პროდუქტებში. იგი შეიძლება იყოს როგორც
ციფრი, ისე სიტყვა.

ბაიტი უდრის ერთ ასოს, ან სხვა ბეჭდვით
ნიშანს (მაგალითად, ძახილის ნიშანი, კითხვის
ნიშანი და სხვ.), ან ორ ციფრს. ამ ერთეულე-
ბისაგან შედგება პროგრამული სიტყვა, რომე-
ლიც, ჩვეულებრივ, მოიცავს 4-8 ასოს, ან, შესა-
ბამისად, 8-16 ციფრს.

ბიომეტრია – მეცნიერების მიმართულება, რომელიც ბიოლო-
გიური მოვლენებისა და პროცესების რაოდე-
ნობრივი ანალიზისას იყენებს მათემატიკურ მე-
თოდებსა და ხერხებს.

ბიოსტატისტიკა – მეცნიერების მიმართულება, რომელიც ბი-
ოლოგიური მოვლენებისა და პროცესების რაო-
დენობრივი ანალიზისას იყენებს სტატისტიკის
მეთოდებსა და ხერხებს.

ბიტი – ინფორმაციის ერთეული, რომელიც შეიძლება
წარმოდგენილი იყოს თვლის ორობითი სისტე-
მის ორიდან ერთი რომელიმე ციფრით - 0 ან 1.

ბიზნესის პროგნოზირების ჟურნალი – საერთაშორისო ორგა-
ნიზაციის „ბიზნესის პროგნოზირებისა და და-
გეგმვის ინსტიტუტი“ – რეგულარული პუბლიკა-
ცია.

ბიზნესის პროგნოზირებისა და დაგეგმვის ინსტიტუტი –
პროგნოსტიკის საერთაშორისო ორგანიზაცია,
რომელიც დაარსდა 1982 წელს. მისი წევრები
არიან როგორც იურიდიული, ისე ფიზიკური პი-
რები ბიზნესის სფეროდან, ასევე მეცნიერ-
მკვლევრები. ინსტიტუტს აქვს ასევე ორდონია-
ნი სასერტიფიკატო სასწავლო პროგრამა და
სისტემატურად ატარებს საერთაშორისო თემა-
ტურ კონფერენციებს ბიზნესის პროგნოზირე-
ბის უმეტესად პრაქტიკულ საკითხებზე.

ბიუჯეტური სტატისტიკა – ფართო შინაარსის ცნებაა და გუ-
ლისხმობს სახელმწიფო და მუნიციპალური ბი-
უჯეტის, საოჯახო ბიუჯეტის და ა. შ. შემოსავლე-
ბისა და ხარჯების შესახებ ფაქტობრივ სტატის-
ტიკურ ინფორმაციას. ასეთი ინფორმაცია ფარ-
თოდ გამოიყენება სხვადასხვა იერარქიულ დო-
ნეზე საბიუჯეტო შემოსავლებისა და ხარჯების,
ასევე მოსახლეობის ცხოვრების დონის პროგ-
ნოზების გასაანგარიშებლად.

ბრაუნის მეთოდი – უმცირეს კვადრატთა მეთოდის ისეთი მო-
დიფიკაცია, რომლის გამოყენების დროსაც მო-
ცემული დროითი მწკრივის შედარებით საბო-
ლოო (ახალ) დაკვირვებებს (დონეებს) უფრო
დიდი წონა ენიჭება.

გ

გარეგანი პროგნოზი – ეკონომიკური, სოციალური და სხვა
მოვლენების პროგნოზი, რომელიც ემყარება
მხოლოდ გარეშე (ეგზოგენური) ფაქტორების
ზემოქმედების გათვალისწინებას.

გაუწონასწორებელი მოდელი – ეკონომიკურ-მათემატიკური მო-
დელი, რომელშიც ასახულია ისეთი სოციალურ-
ეკონომიკური სისტემა (მოვლენათა ერთობლი-
ობა), სადაც არ არსებობს წონასწორობა მის ძი-
რითად კომპონენტებს შორის. ასეთი მოდელე-
ბის საშუალებით შესაძლებელია რაციონალური
გადაწყვეტილებების მიღება, წონასწორობის
არარსებობის პირობებშიც კი.

გაწონასწორების მოდელი – ეკონომიკურ-მათემატიკური მო-
დელი, რომელიც ასახავს ისეთი ეკონომიკური
სისტემის (მოვლენათა ერთობლიობის) მდგო-
მარეობას, სადაც მის ძირითად შემადგენელ
კომპონენტებს შორის არსებობს ოპტიმალური
თანაფარდობა, მაგალითად მოთხოვნა-მიწო-
დებას შორის.

გენეტიკური ანალიზი პროგნოზირებაში – სოციალური, ეკონო-
მიკური და სხვა მოვლენების განხილვა მათი
წარმოშობისა და წარსული (ისტორიული) გან-
ვითარების თვალსაზრისით. იგი საშუალებას
იძლევა, დადგინდეს საპროგნოზო ობიექტის
განვითარების ლოგიკური კანონზომიერება, რა-

საც დიდი მნიშვნელობა აქვს რეალური პროგ-
ნოზების გასაანგარიშებლად.

გლობალური მოდელი – ზოგადი (კრებსითი) სახის ეკონომიკურ-
მათემატიკური ან სხვა სახის მოდელი, რომე-
ლიც ასახავს გლობალური ხასიათის (მსოფლი-
ოს მასშტაბით) მოვლენებისა და პროცესების
ცვლილებას. იგი შეიძლება შედგებოდეს ერთი
მოდელის ან მოდელების სისტემისაგან.

გლობალური მოდელირება – კონტინენტთა ჯგუფის ან მთელი
მსოფლიოს მასშტაბით მიმდინარე გლობალუ-
რი ეკონომიკური, სოციალური, ტექნოლოგიური,
ეკოლოგიური და სხვა პროცესების ამსახველი
კონკრეტული ეკონომიკურ-მათემატიკური მო-
დელების შემუშავება. გლობალური მოდელირე-
ბის თეორიისა და პრაქტიკის განვითარებაში
დიდი წვლილი მიუძღვის რუსული წარმოშობის
ცნობილ ამერიკელ ეკონომისტს, ნობელის პრე-
მიის ლაურეატს ეკონომიკაში, ვასილ ლეონტი-
ევს, რომლის უშუალო ხელმძღვანელობით, მე-
20 საუკუნის მე-3 დეკადაში ამერიკის შეერთე-
ბულ შტატებში დამუშავდა მსოფლიო ეკონომი-
კის განვითარების ერთ-ერთი პირველი გლობა-
ლური ეკონომიკურ-მათემატიკური მოდელი.

„გონებრივი შტურმის“ მეთოდი – კოლექტიური საექსპერტო
შეფასების მეთოდი, რომელიც ემყარება ექ-
სპერტთა ჯგუფის შემოქმედებითი საქმიანობის
წახალისებას პროგნოზირების კონკრეტული
მიზნის ერთობლივი განხილვის გზით. იგი გუ-
ლისხმობს პროგნოზული გადაწყვეტილების მი-
ღებას სპეციალისტთა ჯგუფის სხდომა-სეანსის
ჩატარებისა და მისი შედეგების ანალიზის შემ-

დეგ. სხდომის პროცესში ყველა სპეციალისტი
იყოფა ორ ჯგუფად: პირველი ჯგუფის ექსპერტთა
მიერ ხორციელდება საპროგნოზო მოვლენის
მომავალი ცვლილების შესახებ იდეების (ჰიპო-
თეზების) გენერაცია, ხოლო მეორე ჯგუფის მიერ
– მათი ანალიზი. ამასთან ერთად, სხდომის
მსვლელობისას აკრძალულია ამა თუ იმ იდეის
კრიტიკული შეფასება; სასურველია დიდი რაო-
დენობის იდეებისა და ჰიპოთეზების გამოთქმა,
რადგან იგულისხმება, რომ ნამდვილად დიდი
თეორიული და პრაქტიკული ღირებულების მქო-
ნე იდეის ჩამოყალიბების ალბათობა მაღლდება
მათი რაოდენობის გადიდების შესაბამისად.
ამ მეთოდის გამოყენება რეგლამენტირებულია
შემდეგი წესებით: ნებადართულია ერთი ექ-
სპერტის მრავალჯერ გამოსვლა განხილვისას,
აკრძალულია წამოყენებული იდეების კრიტიკა,
შეზღუდულია გამოსვლის დრო, აუცილებლად
ფიქსირდება ყველა გამოთქმული იდეა, წამოყე-
ნებული იდეების შეფასება ხორციელდება მხო-
ლოდ შემდგომ ეტაპებზე.

„გონებრივი იერიშის“ მეთოდის გამოყე-
ნების საფუძველზე რაიმე მოვლენის ან პრო-
ცესის პროგნოზის შემუშავება მოიცავს ორ ძირი-
თად ეტაპს:

1. კვლევის ობიექტის შესაძლო განვითარე-
ბის სხვადასხვა ვარიანტის შესახებ ახალი იდე-
ების გენერაცია;

2. გამოთქმული იდეების ანალიზი და შეფასე-
ბა. სპეციალურ ლიტერატურაში ამ მეთოდს ზოგ-
ჯერ სხვადასხვა ტერმინით აღნიშნავენ, როგო-
რებიცაა: „იდეათა გენერაციის“, „გონებრივი
იერიშის“ ან „ტვინით იერიშის“ მეთოდი.

გრავიტაციული მოდელი – სივრცითი (ტერიტორიული)
ობიექტების ურთიერთკავშირებისა და ურთიერ-
თზემოქმედების მოდელი. ასეთი მოდელები გა-
მოიყენება, მაგალითად, დაწყვილებულ ქვეყ-
ნებს შორის სასაქონლო ნაკადების მოძრაობის
(ექსპორტი და იმპორტი) კვლევისას და სა-
თანადო მაჩვენებლების ე. წ. „სარკისებური“ შე-
დარებისას. მათში აისახება სავაჭრო პარტნიო-
რების საექსპორტო შესაძლებლობები და საიმ-
პორტო მოთხოვნილებები, მათ შორის მანძილი
(სხვაობა) და სხვა ფაქტორები.

გრაფიკული მოსწორება – მოცემული დროითი მწკრივის სა-
ფუძველზე გამოთვლების ჩატარების გარეშე
ტრენდის ამსახველი მრუდის მიღების წესი.
ასეთ შემთხვევაში გრაფიკზე აღინიშნება ფაქ-
ტობრივი მონაცემების ამსახველი წერტილები
და შემდეგ ვიზუალურად გატარდება ხაზი ისე,
რომ მიღებული წერტილები აღმოჩნდეს მასზე
და/ან მასთან ახლოს. მიღებული გრაფიკული
მრუდი აღნიშნავს ძირითად ტენდენციას, რო-
მელიც საფუძვლად დაედება საპროგნოზო გა-
ანგარიშებებს.

გრძელვადიანი პროგნოზი – ეკონომიკური, სოციალური, ეკო-
ლოგიური, მეცნიერულ-ტექნიკური და სხვა სფე-
როს ობიექტთა პროგნოზი, რომელიც მოიცავს
საპროგნოზო პერიოდს 7-იდან 20 წლამდე. სპე-
ციალურ ლიტერატურაში არსებობს გრძელვა-
დიანი პროგნოზების სხვა პერიოდიზაციაც, მა-
გალითად: 8 და მეტი, ან 10 და მეტი წლის და
ა.შ.

დ

დაკვირვებადობის პრინციპი პროგნოზირებაში – მისი გათვა-
ლისწინება საშუალებას იძლევა, გამოყენებულ
იქნეს დაკვირვებადი მონაცემები სამოდელო
კონსტრუქციებში. ამასთან დაკავშირებით, კონ-
კრეტული პროგნოზების შემუშავებისას განსა-
კუთრებით აქტუალურია ამოსავალი (საბაზისო)
ინფორმაციის მოცულობა, სტრუქტურა და ხა-
რისხი. თანამედროვე ეტაპზე კონკრეტული
პროგნოზების გასაანგარიშებლად აუცილებელ
ინფორმაციას უნდა ახასიათებდეს შემდეგი ძი-
რითადი თვისებები: რაოდენობრივი, კაზუალუ-
რი, გნოსეოლოგიური, კომუნიკაციური, სემანტი-
კური და თეორიულ-შემეცნებითი.

დარბინ–უოტსონის კრიტერიუმი – მაჩვენებელი, რომელიც გა-
მოიყენება დროით მწკრივებში ავტოკორელა-
ციის არსებობის შემოწმებისათვის. კრიტერიუ-
მის ფაქტობრივი მნიშვნელობა განისაზღვრება
სპეციალური ფორმულის საშუალებით, რის შემ-
დეგაც იგი შეუდარდება თეორიული მნიშვნე-
ლობის საზღვრებს, ანუ ცხრილურ მნიშვნელო-
ბას, რაც წინასწარ უკვე ცნობილია.

დარგთაშორისი ურთიერთზემოქმედების მოდელი – მაკ-
როეკონომიკური მოდელი, რომელიც არის ეკო-
ნომიკის მთლიანი საბალანსო მოდელის მოდი-
ფიკაცია. ასეთ მოდელში პირდაპირი დანახარ-
ჯების კოეფიციენტები წარმოდგენილია რო-
გორც ენდოგენური სიდიდეები. დარგთაშორისი

ურთიერთზემოქმედების მოდელები გამოიყე-
ნება საზოგადოებრივი წარმოების სტრუქტურუ-
ლი ცვლილებების პროგნოზირებისას.

დახურული მოდელი – მოდელი, რომელშიც ასახულია გარემოს-
გან იზოლირებული სისტემა (მოვლენა), რო-
მელშიც არ არის წარმოდგენილი ეგზოგენური
ფაქტორები. ასეთი მოდელის საშუალებით
პროგნოზული მაჩვენებლები განისაზღვრება
მოვლენის საწყისი მდგომარეობისა და მისი
განვითარების შინაგანი კანონზომიერებების
საფუძველზე.

,,დელფის“ მეთოდი – კოლექტიური საექსპერტო შეფასების მე-
თოდი, რომელიც ემყარება ექსპერტთა ჯგუფის
შეთანხმებულ (კომპრომისულ) შეფასებას და
ტარდება გამოკითხვის გზით, რამდენიმე ტურის
ჩატარებით. ამასთანავე, წინა ტურის შედეგები
ეცნობება ექსპერტებს, მომდევნო ტურში უფრო
დასაბუთებული პროგნოზული დასკვნების მისა-
ღებად. იგი საშუალებას იძლევა, შემცირდეს ექ-
სპერტთა ინდივიდუალურ პასუხებს შორის
მნიშვნელოვანი განსხვავებანი; უმნიშვნელოა
დაბალკვალიფიციური ექსპერტების გავლენა
მთლიან საბოლოო შეფასებებში, რამდენადაც
გამოკითხვის რამდენიმე ტურის ჩატარებისას
ექსპერტები კორექტირებას უკეთებენ თავიანთ
წინა პასუხებს ახალი ინფორმაციის მიღების
საფუძველზე.

„დელფის“ მეთოდი საექსპერტო შეფასების
მეთოდებიდან ყველაზე მეტად გავრცელებული
მეთოდია, რომელიც ფართოდ გამოიყენება
პროგნოზირებისას. მისი სახელწოდება დაკავ-
შირებულია უძველესი ცივილიზაციის ბერძნულ

ქალაქ დელფოსთან, რომლის მცხოვრებნიც
ცნობილი იყვნენ თავიანთი წინასწარმეტყვე-
ლების უნარით ამა თუ იმ მოვლენის (განსაკუთ-
რებით, ბუნებრივი) მოხდენის შესახებ.

სპეციალურ ლიტერატურაში დელფოს მე-
თოდი პირველად იქნა აღწერილი ამერიკული
კორპორაცია „RAND“-ის (შეიქმნა 1948 წელს) მი-
ერ 1964 წელს გამოქვეყნებულ წიგნში, რომლის
სახელწოდებაა „მოხსენება გრძელვადიანი
პროგნოზირების შესწავლის შესახებ“.

დემოგრაფიული მოდელები – ეკონომიკურ-მათემატიკური და
ეკონომიკურ-სტატისტიკური მოდელები, რომ-
ლებიც ასახავენ მოსახლეობის ბუნებრივი მოძ-
რაობის (შობადობა, ქორწინება, სიკვდილია-
ნობა, განქორწინება) და მიგრაციის (ემიგრაცია
და იმიგრაცია) პროცესებს. პრაქტიკაში განსა-
კუთრებით ფართოდაა გავრცელებული ე. წ.
სტაბილური მოსახლეობის მოდელი, რომლის
საშუალებით მიღებული მაჩვენებლები შეიძლე-
ბა გამოყენებულ იქნეს სხვადასხვა დემოეკო-
ნომიკურ მოდელში.

დემოგრაფიული პროგნოზი – მოსახლეობის რიცხოვნობის,
მისი სტრუქტურისა და შემადგენლობის, მოსახ-
ლეობის ბუნებრივი და მიგრაციული პრო-
ცესების მომავალი ცვლილებების პროგნოზი.
იგი შეიძლება იყოს გლობალური, რეგიონული,
კონკრეტული ქვეყნის ან მისი რეგიონის, ცალ-
კეული ქალაქებისა და მუნიციპალიტეტების მო-
სახლეობის რომელიმე კონკრეტული მაჩვენებ-
ლის პროგნოზი. ასეთ პროგნოზებს დიდი თე-
ორიული და პრაქტიკული მნიშვნელობა აქვს

მრავალი სოციალური და ეკონომიკური პროცე-
სის პერსპექტიული განვითარების მეცნიერული
განსაზღვრისა და ადეკვატური პოლიტიკის შე-
მუშავება-განხორციელებისათვის.

დესკრიპტული მოდელი – ეკონომიკურ-მათემატიკური მოდელი,
რომლის დანიშნულებაა საპროგნოზო ობიექ-
ტის პერსპექტიული ცვლილებების აღწერა. იგი
არის ნორმატიული მოდელის საპირისპირო,
რომელიც ასახავს ობიექტის სასურველი ან ოპ-
ტიმალური პერსპექტიული დონის მიღწევის
პროცესს.

დესკრიპტული მიდგომა – შესასწავლი ობიექტის აღწერა სტა-
ტისტიკური დაკვირვების გზით. მას სხვანაირად
აღწერილობითი მიდგომა ეწოდება. იგი ნორმა-
ტიული მიდგომისაგან იმით განსხვავდება, რომ
კვლევის მიზანია არა ის, თუ განვითარების რო-
გორი კონკრეტული დონე აქვს მოვლენას, არა-
მედ ის, თუ როგორ მიმდინარეობს საპროგნოზო
ობიექტის განვითარება.

დეტერმინირებული ალტერნატივა – სტატისტიკურ მოდელირე-
ბასა და პროგნოზირებაში ეს არის გადაწყვეტი-
ლება, რომელიც აუცილებლად გამოიწვევს გან-
საზღვრულ, ერთმნიშვნელოვან და არა სხვა-
დასხვა შესაძლო კონკრეტულ შედეგს.

დეტერმინირებული იმიტაცია – ეკონომიკურ-მათემატიკური
მოდელის კომპიუტერული იმიტაცია, რომელიც
არ ითვალისწინებს შემთხვევით ფაქტორთა
გავლენას.

დეტერმინირებული მიდგომა – ასეთი მიდგომისას შესასწავლი
მოვლენა განიხილება არა როგორც შემთხვევი-
თი (ალბათური), არამედ როგორც მკაცრად გან-
საზღვრული დეტერმინირებული სისტემა და აი-
გება მისი ცვლილების ამსახველი ეკონომიკურ-
მათემატიკური მოდელი.

ეკონომიკური მოვლენების კომპლექსური
ანალიზისას დეტერმინირებული მიდგომა გან-
საზღვრული ზომით არის მათი გამარტივება,
რადგან ასეთ მოვლენებს უმეტესად სტოქასტუ-
რი ან შერეული (სტოქასტურ-დეტერმინირებუ-
ლი) ხასიათი აქვს. მაგრამ ასეთი მიდგომა მისა-
ღებია მათი ეკონომიკურ-მათემატიკური და
ეკონომიკურ-სტატისტიკური მოდელირებისა და
პროგნოზირებისას.

დეტერმინირებული მოდელი – დეტერმინირებული სისტემის
(მოვლენის, პროცესის) განვითარების კანონ-
ზომიერებათა ანალიზური ასახვა რაიმე კონ-
კრეტული მათემატიკური განტოლებით, ან მათი
სისტემით, რომლის დროსაც მოცემული მოვ-
ლენის ფაქტორული ცვლადების მნიშვნელობე-
ბის ცვლილება იძლევა ერთადერთ მკაცრად
განსაზღვრულ შედეგს. ასეთი მოდელის საშუა-
ლებით გარკვეული პირობითობით შეიძლება
აისახოს სტოქასტური მოვლენის ცვლილებაც.

დეტერმინირებული სისტემა – სისტემა (მოვლენა, პროცესი და
სხვ.), რომლის განვითარების საბოლოო შედე-
გები ერთმნიშვნელოვნად განისაზღვრება მას-
ზე მარეგულირებელი ზემოქმედებით. ასეთი
სისტემის საპირისპიროა ალბათური (სტოქას-
ტური) სისტემა, რომლის საბოლოო მდგომარე-
ობის მაჩვენებლები დამოკიდებულია მასზე

მოქმედი ფაქტორების შემთხვევით ცვლილე-
ბებზე და შეუძლებელია წინასწარ მათი გავლე-
ნის შედეგების ერთმნიშვნელოვანი რაოდე-
ნობრივი განსაზღვრა.

დინამიკური იმიტაცია – კომპიუტერული იმიტაციის სახე,
რომლის დროსაც საპროგნოზო მოდელის პარა-
მეტრების გაანგარიშება ხორციელდება დროის
ხანგრძლივი პერიოდის განმავლობაში, კვლე-
ვის პირობების შეცვლის გარეშე.

დინამიკური მიდგომა – მოვლენათა და პროცესთა ანალიზი
მათ მუდმივ განვითარებასა და ცვალებადობა-
ში.

დინამიკური მოდელი – მოდელი, რომელიც ასახავს შესასწავ-
ლი ობიექტის მდგომარეობას და მის ურთიერთ-
კავშირებს განვითარების პროცესში. ასეთი მო-
დელების აგება უმეტესად ემყარება დროით
მწკრივებს და მათ განტოლებათა სისტემის სა-
ხე აქვთ.

დინამიკური მოდელები ფართოდ გამოიყე-
ნება სტატისტიკურ პროგნოზირებაში, რომლის
დროსაც ხორციელდება შემდეგი ძირითადი
ამოცანების გადაწყვეტა: შესასწავლი სისტემის
(მოვლენის ან პროცესის) ცვლილების ტრაექ-
ტორიის განსაზღვრა, მისი მდგომარეობის
დადგენა დროის მოცემულ მონაკვეთში, სისტე-
მის სტატისტიკური ინერციულობის ხარისხის
განსაზღვრა და სტრუქტურული ცვლილებების
ანალიზი.

დინამიკური მწკრივი – ობიექტის (მოვლენის, პროცესის)
დროში ცვლილების ამსახველი ეკონომიკური,
სოციალური და სხვა სახის მაჩვენებლების

თანმიმდევრული მწკრივი. იგი აუცილებლად
უნდა მოიცავდეს ორ კომპონენტს: დროის აღ-
მნიშვნელ ერთეულს (დღე, კვირა, თვე, კვარტა-
ლი, წელი) და მოვლენის ამსახველ რაოდენობ-
რივ მაჩვენებელს.
დროითი მწკრივში მოცემული მაჩვენებლების
შინაარსის მიხედვით, იგი შეიძლება იყოს სამო-
მენტო ან ინტერვალური. არსებობს ასევე სხვა
კლასიფიკაციაც, როგორებიცაა: სტაციონარული
და არასტაციონარული და სხვ.

საზღვარგარეთის სპეციალურ ლიტერატურა-
ში უმეტესად გამოიყენება ტერმინი „დროითი
მწკრივი“, მაგრამ ასევე გვხვდება სხვა სინონი-
მებიც, როგორებიცაა: „ისტორიული მწკრივი“ და
„ქრონოლოგიური მწკრივი“.

დინამიკური მწკრივის კომპონენტები – ესენია: ტრენდი, ციკ-
ლური, სეზონური და შემთხვევითი რხევები.

დინამიკური მწკრივის მოსწორება – მოცემული მწკრივის დო-
ნეების ხელოვნურად (რაიმე მეთოდით) გათა-
ნაბრება ტრენდის გამოვლენისა და ასახვის
მიზნით. არსებობს მექანიკური, გრაფიკული,
სტატისტიკური და მათემატიკური მოსწორების
ხერხები.

დინამიკური სისტემა – ყოველგვარი სისტემა (მოვლენა, პრო-
ცესი და ა. შ.), რომელიც განიცდის დროში
ცვლილებას. ეკონომიკურ-მათემატიკურ და
ეკონომიკურ-სტატისტიკურ მოდელებში დინა-
მიკური სისტემა შეიძლება აისახოს ორგვარად:
პირველი, დროის განსაზღვრულ მომენტებში
მოცემული სისტემის მდგომარეობის აღწერა და



27

მეორე, სისტემის განვითარების მუდმივი პრო-
ცესის ასახვა.

დინამიკური წონასწორობა – შესასწავლი ობიექტის მდგომა-
რეობა, როდესაც მისი განვითარება ისე მიმდი-
ნარეობს, რომ მასზე მოქმედი ფაქტორების
შეცვლა არ გამოიწვევს დადგენილი ტრაექტო-
რიიდან მის გადახრას დასაშვებ სიდიდეზე უფ-
რო მეტად.

დისკრეტული მოდელი – ეკონომიკურ-მათემატიკური მოდელი,
რომლის ყველა ცვლადი და პარამეტრი არის
დისკრეტული სიდიდეები. ასეთ მოდელებში შე-
საძლებელია აისახოს როგორც დისკრეტული,
ისე უწყვეტი სისტემები (პროცესები). ამისათვის
საჭიროა უწყვეტი სისტემების დაყვანა დისკრე-
ტულ სახემდე, რაც არ არის რთული.

დისპერსიული ანალიზი – სტატისტიკური მეცნიერების ერთ-ერ-
თი მიმართულება, რომელიც შეისწავლის ცალ-
კეული ფაქტორების საშედეგო მნიშვნელობაზე
ზემოქმედების გამოვლენის ხერხებს. დისპერ-
სიულ ანალიზს დიდი მნიშვნელობა აქვს მოვ-
ლენათა კომპლექსურ რაოდენობრივ ანალიზ-
ში, აგრეთვე მოდელირებასა და პროგნოზირე-
ბაში.

დრო მოდელირებაში – იგი ერთ-ერთი მნიშვნელოვანი კომპო-
ნენტია ყოველ დინამიკურ ეკონომიკურ-მათე-
მატიკურ მოდელში. არსებობს დისკრეტული და
უწყვეტი დროის მოდელები. ზოგიერთ მოდელ-
ში (მაგალითად, ერთფაქტორიან ექსტრაპოლა-
ციურ, ანუ ტრენდულ მოდელებში) დრო ძირი-

თადი ფაქტორია, რომელიც გავლენას ახდენს
საპროგნოზო ობიექტის ცვლილებაზე.

დროითი მწკრივი – იხ. დინამიკური მწკრივი.

დროითი მწკრივის დეკომპოზიცია – დროითი მწკრივის
დაშლა ძირითად შემადგენელ კომპონენტებად
(ტრენდი, ციკლური, სეზონური, შემთხვევითი)
და მათი რაოდენობრივი შეფასება.

დროითი მწკრივის დიაგრამა – იგი არის დროის რომელიმე პე-
რიოდის (დღე, კვირა, თვე, კვარტალი, წელი) და
დროითი მწკრივის ცვლადების ურთიერთკავში-
რის გრაფიკული გამოსახულება; ასეთ შემთხვე-
ვაში დრო უფრო ხშირად ნაჩვენებია აბსცისაზე,
ხოლო დროითი მწკრივის ცვლადები – ორდინა-
ტაზე.

დროითი მწკრივის ძირითადი კომპონენტები – ესენია: ტრენ-
დი, ციკლური კომპონენტი, სეზონური კომპო-
ნენტი და შემთხვევითი (არარეგულარული, გა-
უთვალისწინებელი) კომპონენტი. მათი ერთობ-
ლივი ზემოქმედებით ყალიბდება დროითი
მწკრივის ემპირიული ტენდენცია. აქვე უნდა
აღინიშნოს, რომ ნებისმიერი მოვლენის ცვლი-
ლების ამსახველი დროითი მწკრივი ყოველ-
თვის არ მოიცავს სეზონურობისა და ციკლურო-
ბის კომპონენტებს, მაგრამ ყველა შემთხვევაში
აუცილებლად მოიცავს ძირითად და შემთხვე-
ვით კომპონენტებს.

დროითი მწკრივის მოსწორება – მწკრივის ცალკეული დონეე-
ბის ხელოვნური (თეორიული) გათანაბრება
ტრენდის გამოვლენისა და ასახვის მიზნით. არ-

სებობს გრაფიკული, სტატისტიკური და მათემა-
ტიკური მოსწორების მრავალი ხერხი. მათი
პრაქტიკული გამოყენება დამოკიდებულია საა-
ნალიზო მოვლენის ცვლილების ემპირიული
ტენდენციის მიმართულებაზე.

დროითი მწკრივის ტრენდი – სპეციალურ ლიტერატურაში გავ-
რცელებული განმარტებით, დროითი მწკრივის
ტრენდი არის მთავარი ტენდენცია, რომელიც
ყალიბდება მხოლოდ ძირითადი (ხანგრძლივად
მოქმედი) ფაქტორების ზემოქმედების შედე-
გად. ჩვენი აზრით, ტრენდი არის მოვლენათა
განვითარების ის მთავარი ტენდენცია, რომელ-
შიც წარმოდგენილია არა მხოლოდ ძირითადი,
არამედ ძირითადი, ციკლური, სეზონური და
შემთხვევითი ფაქტორების გასაშუალებული
გავლენის ასახვა.

ე

ეგზოგენური სიდიდეები – ცვლადი სიდიდეები, რომელთა
კონკრეტული მნიშვნელობები უმეტესად დამო-
კიდებულია შესასწავლ სისტემაზე (მოვლენაზე
ან პროცესზე) გარე ფაქტორების ზემოქმედების
შედეგებზე.

ევრისტიკული მეთოდი – პროგნოზირების ანალიზური მეთოდი,
რომელიც გულისხმობს საძიებო მიზნის მიღწე-
ვას მრავალმიმართულებიანი და ურთიერთგა-
დამკვეთი საექსპერტო შეფასების საფუძველზე.
ამ მეთოდის კონკრეტულ სახეობას, მისი გრა-
ფიკული გამოსახულების ფორმის გამო, ზოგჯერ
„მიზნის ხეს“ ან პროგნოზული გრაფების მე-
თოდს უწოდებენ.

ეკონომეტრია – მეცნიერული დისციპლინა, რომელიც შეის-
წავლის ეკონომიკური მოვლენებისა და პროცე-
სების განვითარების რაოდენობრივ კანონზო-
მიერებებს მათემატიკური და სტატისტიკური
ანალიზის მეთოდებითა და ხერხებით. იგი არის
ეკონომიკური მეცნიერების თანამედროვე მი-
მართულება, რომელიც ორგანულად აერთია-
ნებს თეორიული ეკონომიკის, მათემატიკისა და
სტატისტიკის მიღწევებს.

ტერმინი „ეკონომეტრია“ მეცნიერებაში შე-
მოიტანა ცნობილმა ნორვეგიელმა მეცნიერმა
რ. ფრიშმა. ხშირად მის ნაცვლად გამოიყენება

ტერმინი „ეკონომეტრიკა“, მაგალითად: აშშ-ში,
დიდ ბრიტანეთსა და სხვაგან. მაგრამ ევროპის
ბევრ ქვეყანაში (გერმანიაში, ავსტრიაში და ა.შ.)
გამოიყენება ტერმინი „ეკონომეტრია“. ჩვენი
აზრით, უფრო სწორია ტერმინი „ეკონომეტრია“,
ისევე როგორც სწორია „გეომეტრია“ და არა
„გეომეტრიკა“.

ეკონომეტრიული მეთოდების საშუალებით
აიგება სხვადასხვა სახის ეკონომეტრიული მო-
დელები. ისინი ფართოდ გამოიყენება მრავალი
მაკრო- და მიკროეკონომიკური მოვლენის რაო-
დენობრივ ანალიზში, ასევე შესაბამისი პოლი-
ტიკის შემუშავებისა და მეცნიერული დასაბუ-
თებისათვის.

ეკონომეტრიული მოდელი – ეკონომიკურ-მათემატიკური მო-
დელი, რომლის პარამეტრების შეფასება ხორ-
ციელდება მათემატიკური სტატისტიკის მეთო-
დებითა და ხერხებით. ასეთი მოდელები უმეტე-
სად წარმოადგენს რეგრესიულ განტოლებებს
ან მათ სისტემებს, რომლებშიც ასახულია საძი-
ებო მაჩვენებლებზე გარეშე (ეგზოგენური) ფაქ-
ტორების ზემოქმედების ურთიერთდამოკიდე-
ბულება.

ეკონომეტრიული მოდელების საშუალებით
შესაძლებელია კონკრეტული ეკონომიკური
პროცესების ანალიზი და პროგნოზირება რო-
გორც მაკრო-, ისე მიკროდონეზე, სანდო სტა-
ტისტიკური ინფორმაციის საფუძველზე. ასეთი
მოდელები შეიძლება წარმოდგენილი იყოს
ორი ფორმით: მოდელის სტრუქტურული ფორმა
და მოდელის დაყვანილი ფორმა.

ეკონომიკის შესწავლისადმი სტატისტიკური მიდგომა – ეკო-
ნომიკური სისტემის ცვლილებების ალბათური
ხასიათის აღრიცხვა. იგი ითვალისწინებს ეკო-
ნომიკური მოვლენებისა და პროცესების ცვლი-
ლების შემთხვევით ხასიათს. ასეთი მიდგომა
მოდელირებისა და პროგნოზირების ერთ-ერთი
მნიშვნელოვანი მომენტია.

ეკონომიკის დინამიკური მოდელები – ეკონომიკურ-მათემატი-
კური მოდელები, რომლებშიც მოცემულია ეკო-
ნომიკისა და მისი შემადგენელი დარგების
მუდმივი განვითარების ასახვა. ასეთი მოდელე-
ბი აუცილებელია ეკონომიკის პერსპექტიული
განვითარების პროგნოზირებისათვის. მათი
აგებისას, ძირითადად, გამოიყენება ორი მიდ-
გომა: ოპტიმიზაციური და გაწონასწორებული.
პირველ შემთხვევაში საჭიროა საპროგნოზო
ობიექტის შესაძლებელი განვითარების ოპტი-
მალური მიმართულების (ტრაექტორიის) შერჩე-
ვა, ხოლო მეორის დროს – საპროგნოზო ობიექ-
ტის შესაძლო განვითარებაზე მოქმედი მრავა-
ლი ურთიერთდაკავშირებული ფაქტორის გამა-
წონასწორებელი გავლენის შედეგების კვლევა.

ეკონომიკის რეალური დინამიკური მოდე-
ლების მათემატიკური ასახვა ხორციელდება
სხვადასხვა სახის განტოლებათა სისტემის სა-
შუალებით.

ეკონომიკის ერთპროდუქტიანი მოდელი – ეკონომიკურ-მათე-
მატიკური მოდელი, რომელშიც ასახულია ერთი
რომელიმე პროდუქტის წარმოებისა და განაწი-
ლების სქემა მთლიანი ეკონომიკის მიხედვით.
ასეთი მოდელების საფუძველზე ჩატარებული
კვლევა საშუალებას იძლევა, განისაზღვროს

ეკონომიკის განვითარების ზოგადი კანონზო-
მიერებანი.

ეკონომიკური ექსპერიმენტი – ეკონომიკური პროცესის
მსვლელობაში აქტიური ჩარევა და მიღებულ
შედეგებზე დაკვირვება მეცნიერული ჰიპო-
თეზების, პრაქტიკული რეკომენდაციების შე-
მოწმებისა და კვლევის ობიექტის მეცნიერული
ორგანიზების მიზნით. იგი მოიცავს შემდეგ ძი-
რითად ეტაპებს: ექსპერიმენტის მომზადებას,
ექსპერიმენტის უშუალოდ ჩატარებას, მიღებუ-
ლი შედეგების შეფასებას და დასაბუთებული
გადაწყვეტილებების მიღებას.

ეკონომიკური ზრდის თეორია – ეკონომიკის განვითარების
ანალიზი და შედეგების ასახვა ეკონომიკურ-მა-
თემატიკური მოდელებისა და კრიტერიუმების
საშუალებით. ასეთი თეორიების ფარგლებში
ხდება მაკროეკონომიკური (გლობალური) მო-
დელირება. ამ თეორიებით შესაძლებელია ეკო-
ნომიკის განვითარების რეალური ცვლილებე-
ბის დადგენა.

ეკონომიკური ზრდის ფაქტორული მოდელები – მოდელები,
რომლებიც ასახავენ მაკროეკონომიკურ მაჩვე-
ნებლებს, ასევე რესურსების მოცულობასა და
დინამიკას შორის არსებულ რაოდენობრივ ურ-
თიერთკავშირებს. რესურსების ერთი რომელი-
მე სახეობის განხილვისას აიგება ერთფაქტო-
რიანი, ხოლო რამდენიმე სახეობის რესურსე-
ბის ანალიზისას – მრავალფაქტორული მოდე-
ლი.

ეკონომიკური პროგნოზი – ეკონომიკური მოვლენებისა და
პროცესების მომავალი ცვლილების მნიშვნე-
ლობების წინასწარ განსაზღვრა რომელიმე მო-
დელისა და მეთოდის გამოყენებით. ეკონომი-
კური პროგნოზების კლასიფიკაცია ხორციელ-
დება მრავალი ნიშნის მიხედვით, როგორები-
ცაა: საპროგნოზო ობიექტი, მეთოდი, მასშტაბი,
დრო და ა. შ.

ეკონომიკურ მაჩვენებელთა რანჟირება – მონაცემთა დალაგე-
ბა განსაზღვრული წესით – მათი სიდიდეების
ზრდის ან შემცირების თანმიმდევრობით. რან-
ჟირება ხშირად გამოიყენება სხვადასხვა ობი-
ექტის სტატისტიკური ანალიზის, მოდელირები-
სა და პროგნოზირებისას.

ეკონომიკურ-სტატისტიკური მოდელი – მოდელების ერთ-ერთი
ძირითადი სახე, რომელშიც ასახულია მასობ-
რივ მოვლენათა სტოქასტური ურთიერთკავში-
რები და კანონზომიერებანი. ასეთი მოდელე-
ბის საშუალებით შესაძლებელია ეკონომიკურ
მოვლენათა რეტროსპექტიული და პერსპექტიუ-
ლი ანალიზი და პროგნოზული მაჩვენებლების
განსაზღვრა.

ეკონომიკურ-მათემატიკური მოდელი – ეკონომიკური მოვლე-
ნის ან პროცესის მათემატიკური ფორმის სქემა
(ფორმალიზებული ასახვა). იგი მოიცავს მოდე-
ლის პარამეტრებს და ცვლადებს. მოდელის გა-
მოყენებამდე ცნობილი უნდა იყოს ასევე ის პი-
რობა (დაშვება), რომლისთვისაც გაანგარიშებე-
ბი სამართლიანი (სწორი) იქნება.

ეკონომიკურ-მათემატიკური მოდელირება – ეკონომიკური
მოვლენებისა და პროცესების ცვლილების
ასახვა მათემატიკური ფორმულების საშუალე-
ბით. მაშასადამე, მოდელირების პროცესის
დროს ხდება ამა თუ იმ კონკრეტული მოდელის
აგება და მისი შეფასება. იგი ერთ-ერთი მნიშ-
ვნელოვანი მეთოდია მოვლენათა კომპლექსურ
ანალიზსა და პროგნოზირებაში.

ეკოლოგიურ-ეკონომიკური მოდელები – მოდელები, რომლებ-
შიც ასახულია ეკოლოგიური და ეკონომიკური
სისტემების (მოვლენების, პროცესების) ურთი-
ერთკავშირები და მათი ცვლილების მექანიზმი.
ასეთი მოდელების საშუალებით შესაძლებე-
ლია, განისაზღვროს ბუნებათსარგებლობის
ეკონომიკური შედეგებიც.

ელასტიკურობის კოეფიციენტი – პროცენტებში გამოსახული
შეფარდებითი მაჩვენებელი, რომელიც აჩვე-
ნებს შესასწავლი ობიექტის საშედეგო მნიშვნე-
ლობის ცვლილებას ფაქტორული ნიშნის 1 პრო-
ცენტით ცვლილების შედეგად. ელასტიკურობის
კოეფიციენტი ფართოდ გამოიყენება ეკონომი-
კური პროცესების პროგნოზირებაში, განსაკუთ-
რებით – მოსახლეობის მოთხოვნისა და მოხმა-
რების პროგნოზირებისას. საჭიროების შემ-
თხვევაში განისაზღვრება ელასტიკურობის ემ-
პირიული, სტატიკური და დინამიკური მაჩვენებ-
ლები.

ემპირიული ფორმულა – მათემატიკური გამოსახულება, რომე-
ლიც საშუალებას იძლევა, დაფიქსირდეს შესას-
წავლი ობიექტის ცვლილების ძირითადი ტენ-
დენცია დინამიკაში, ან ფაქტობრივ (ემპირიულ)

მონაცემთა მოსწორების შედეგები. ემპირიული
ფორმულის შერჩევის პროცესი მოიცავს ორ
ეტაპს: 1) ფუნქციის სახის შერჩევა და 2) შერჩეუ-
ლი ფუნქციის პარამეტრების განსაზღვრა.

ემპირიული ფორმულის შერჩევის შედარე-
ბით უფრო ზოგადი და გავრცელებული მეთო-
დია უმცირეს კვადრატთა მეთოდი, რომელსაც
ფართო გამოყენება აქვს პროგნოზირებაში.

ენდოგენური სიდიდეები – ცვლადი სიდიდეები, რომლებიც იც-
ვლებიან შესასწავლი სისტემის შიგნით გარე-
განი (ეგზოგენური) ფაქტორების ზემოქმედების
გარეშე.

ექსტრაპოლაცია – პროგნოზირების მეთოდი, რომელიც გუ-
ლისხმობს პროგნოზირების ობიექტის წარსული
პერიოდის ტენდენციის გავრცელებას (გადატა-
ნას) მის მომავალ განვითარებაზე. ამოსავალი
ინფორმაციული ბაზის შესაბამისად, შეიძლება
იყოს შემდეგი სახის ექსტრაპოლაცია: ტრენდის
ექსტრაპოლაცია, წრფივი და არაწრფივი ექ-
სტრაპოლაცია, კორელაციური და რეგრესიული
ურთიერთკავშირების ექსტრაპოლაცია და სხვ.

ექსპერტის კომპეტენტურობა – ექსპერტის უნარი, ჩამოაყა-
ლიბოს სარწმუნო და არგუმენტირებული აზრი
პროგნოზირების ობიექტის შესახებ თავისი
პროფესიული ცოდნის, ინტუიციისა და გამოც-
დილების საფუძველზე.

ექსპერტული ვერიფიკაცია – პროგნოზის ვერიფიკაცია კომპე-
ტენტური ექსპერტების აზრების (შეფასებების)
ურთიერთშედარების გზით. ასეთ შემთხვევაში

ვერიფიკაციის მიზანია ოპტიმალური პროგნო-
ზული ვარიანტის განსაზღვრა.

ექსპერტული ვერიფიკაციის მეთოდის ავ-
ტორია პროფესორი სიმონ გელაშვილი.

ექსპერტული იმპუტაცია – იმპუტაციის განხორციელებისას ექ-
სპერტული შეფასების რომელიმე მეთოდის
(როგორებიცაა: „დელფოს მეთოდი“, „გონებრი-
ვი შტურმის მეთოდი“ და სხვ.) გამოყენება. იმ-
პუტაციის პროცესში ამ მეთოდის გამოყენების
ეფექტიანობა დამოკიდებულია მკვლევარის
(ექსპერტის) კომპეტენციის დონეზე და ექსპერ-
ტთა ჯგუფის მიუკერძოებელ, ობიექტურ შეფასე-
ბებზე, რომლებიც დაფუძნებული იქნება სანდო
და კომპლექსური ინფორმაციის ანალიზზე.

ექსპერტული იმპუტაციის მეთოდის ავ-
ტორია პროფესორი სიმონ გელაშვილი.

ექსპონენციალური მოსწორება – დროითი მწკრივის მოსწორე-
ბისას გამოყენებული უმცირეს კვადრატთა მე-
თოდის ერთ-ერთი მოდიფიკაცია, რომლის
დროსაც მწკრივის გვიანდელ (ბოლო) ვარიან-
ტებს, საწყის (წინა) დონეებთან შედარებით,
უფრო მეტი წონა (სიხშირე) ენიჭება.

ვალრასის კანონი – მოსახლეობის საქონელზე მოთხოვნის სა-
ერთო მოცულობა უნდა უტოლდებოდეს მიწო-
დების საერთო მოცულობას შესაბამისი ფასე-
ბის პირობებში. ამ კანონს საფუძვლად უდევს
ვალრასის განტოლებათა სისტემა, რომლის
აგება დაკავშირებულია შვეიცარიელი ეკონო-
მისტის, ლ. ვალრასის, სახელთან და ეკონომი-
კურ მეცნიერებაში ერთ-ერთი პირველი ეკონო-
მიკურ-მათემატიკური მოდელია. მასში ვალრა-
სი შეეცადა, აესახა საბაზრო ეკონომიკის ავტო-
მატური სწრაფვის პროცესი გაწონასწორებისა-
კენ.

ვარიანტული პროგნოზი – პროგნოზი, რომელიც მიიღება
პროგნოზების რამდენიმე ვარიანტის შედარე-
ბის შედეგად საპროგნოზო ობიექტის შესაძლე-
ბელი ცვლილების გათვალისწინებით. ვარიან-
ტული პროგნოზი ემყარება ეკონომიკის და, უწი-
ნარეს ყოვლისა, მეცნიერულ-ტექნიკური პროგ-
რესის განვითარების ალბათურ ხასიათს.

პრაქტიკაში უფრო მეტად გამოიყენება ვა-
რიანტული პროგნოზის 4 ალტერნატივა: ოპტი-
მისტური (პროგნოზული მაჩვენებლების მაღა-
ლი ან მაქსიმალური სიდიდეები), პესიმისტური
(პროგნოზების დაბალი ან მინიმალური დონეე-
ბი), ასევე მათი საშუალო დონეები და ოპტიმა-
ლური (პროგნოზული მაჩვენებლების დასაბუ-
თებული, სასურველი სიდიდეები).

ვარიანტული პროგნოზების ასეთი კლასი-
ფიკაცია ეკუთვნის პროფესორ სიმონ გელაშ-
ვილს.

ვარიაციის დიაპაზონი ექსპერტულ პროგნოზებში – იგი ახასია-
თებს ინდივიდუალურ ექსპერტულ პროგნოზულ
შეფასებებს შორის პოლარულ განსხვავებათა
სიდიდეს. კონკრეტულად იგი განისაზღვრება
როგორც სხვაობა პროგნოზების მაქსიმალურ
და მინიმალურ (ოპტიმისტურ და პესიმისტურ)
მნიშვნელობებს შორის. იმ შემთხვევაში, რო-
დესაც ექსპერტთა პროგნოზულ შეფასებებს შო-
რის ვარიაციის დიაპაზონი მცირეა, მაშინ შედა-
რებით უფრო ადვილია ოპტიმალური პროგნო-
ზული ვარიანტის შერჩევა.

ვოლუნტარული მიდგომა პროგნოზირებაში – გულისხმობს ადა-
მიანის აქტიურ საქმიანობას და მას მიიჩნევს
დასახული მიზნების მიღწევის სუბიექტურ თეო-
რიად. ასეთი მიდგომისას პროგნოზირება არის
ადამიანთა სუბიექტური აზრების ჩამოყალიბე-
ბის ინსტრუმენტი.

ზევადიანი პროგნოზი – ეკონომიკური, სოციალური, ეკოლოგი-
ური, მეცნიერულ-ტექნიკური, დემოგრაფიული
და სხვა სფეროს ობიექტთა (მოვლენათა) პროგ-
ნოზი, რომელიც მოიცავს საპროგნოზო პერი-
ოდს 20 წელზე მეტი ვადით.

ზეზუსტი პროგნოზი – გაანგარიშებული პროგნოზის ხარისხის
შეფასება, როდესაც მისი სიდიდე ემთხვევა, ან
ძლიერ ახლოსაა ფაქტობრივთან.

„ზრდის შეზღუდვები“ – საერთაშორისო ორგანიზაცია „რომის
კლუბის“ პირველი სქელტანიანი წიგნი, რომე-
ლიც მოამზადა მკვლევართა ჯგუფმა ამერიკე-
ლი მეცნიერის, დენის მედოუზის, ხელმძღვანე-
ლობით და გამოიცა 1972 წელს. ამ პუბლიკაციამ
სენსაცია გამოიწვია მთელ მსოფლიოში, მასში
განხილული საკითხებისა და, განსაკუთრებით
კი, დასკვნების გამო. მათგან ერთ-ერთი მთავა-
რი დასკვნა იყო კაცობრიობის გლობალური კა-
ტასტროფის გარდუვალობა 21-ე საუკუნის შუა
ხანებში.

ი

იდეათა გენერაციის მეთოდი – იხ. გონებრივი შტურმის
მეთოდი.

იდენტიფიკაცია – ეკონომიკურ-მათემატიკური მოდელის პა-
რამეტრების ერთმნიშვნელოვანი განსაზღვრის
პროცესი. იგი გულისხმობს რეგრესიის ისეთი
განტოლების (ან განტოლებათა სისტემის) აგე-
ბას, რომელიც ყველაზე უფრო ზუსტად და სრუ-
ლად მოახდენს შესასწავლი ობიექტის სტრუქ-
ტურისა და ურთიერთკავშირების ასახვას და
მის აპროქსიმაციას.

იერარქიული მოდელი – მოდელი, რომელშიც ერთი და იგივე
დამახასიათებელი ნიშანი ერთ შემთხვევაში
არის ფაქტორული, ხოლო სხვა შემთხვევაში –
შედეგობრივი. ამასთანავე, შედარებით დაბალი
(მიკრო-) დონის მოდელიდან საშედეგო ნიშანი
ჩაირთვება მაკრომოდელში, როგორც ფაქტო-
რული ნიშანი.

იმიტაციური მოდელი – ეკონომიკურ-მათემატიკური მოდელი,
რომელიც გამოიყენება კომპიუტერული იმიტა-
ციის პროცესში. მისი ძირითადი შემადგენელია
იმიტაციური სისტემა. იმიტაციური მოდელი,
როგორც წესი, მიეკუთვნება ადაპტურ მოდელს,
რადგან მისი დაზუსტება და სრულყოფა ხდება
გამოყენების პროცესში. ასეთი მოდელები უმე-
ტესად ალბათური (სტოქასტური) ხასიათისაა.

იმპუტაცია – ეს არის რაიმე მოვლენის ან პროცესის შესახებ
არსებულ მონაცემთა მწკრივის შევსება, მისი
სისრულის დონის ამაღლების მიზნით. აქ იგუ-
ლისხმება, რომ ანალიზისათვის საჭირო მონა-
ცემთა ერთობლიობას (მასას) აკლია ერთი ან
რამდენიმე კონკრეტული მონაცემი. სწორედ ამ
არარსებული მონაცემების გაანგარიშების თეო-
რიული და პრაქტიკული პროცესია იმპუტაცია.
რეალურ სინამდვილეში ეს ხორციელდება გა-
ანგარიშებითი მონაცემების შეტანით მოცემუ-
ლი (არსებული) მონაცემების მთლიან მასაში
(დროით მწკრივში ან ცხრილში).

იმპუტაცია „სამკუთხედის მეთოდით“ – მისი არსი ისაა, რომ
იმპუტაციის პროცესში გამოიყენება ერთ-ერთი
ცნობილი გეომეტრიული ფიგურა (სამკუთხედი
მისი კომპონენტებით), რომლის სიმაღლეს, ფუ-
ძესა და გვერდებს ენიჭება საანალიზო (საპ-
როგნოზო) მოვლენის (პროცესის) მახასიათებე-
ლი კონკრეტული მნიშვნელობები და ამის სა-
ფუძველზე ტარდება მარტივი არითმეტიკული
გამოთვლები. შედეგად, განისაზღვრება მონა-
ცემთა მასაში არარსებული მაჩვენებელი და
მოხდება ინფორმაციული მასივის შევსება. ამის
შემდეგ იგი უკვე ვარგისია ანალიზისა და პროგ-
ნოზირებისათვის.
„სამკუთხედის მეთოდით“ იმპუტაციის ავ-

ტორია პროფესორი სიმონ გელაშვილი, რო-
მელმაც იგი 2017 წელს შეიმუშავა.

იმპუტაცია სტატისტიკური საშუალო სიდიდეების გამოყე-
ნებით – ასეთ შემთხვევაში ინფორმაციის მასი-
ვის შესავსებად შეიძლება გამოყენებულ იქნეს

არითმეტიკული საშუალო, ქრონოლოგიური სა-
შუალო ან მოდა. არასაკმარისი (ან არასწორი)
მონაცემების აღდგენა ხორციელდება მოცემუ-
ლი ინფორმაციის მასივის საფუძველზე, დასა-
ხელებული საშუალო მაჩვენებლების გაანგარი-
შებით და მათი კონკრეტული მნიშვნელობების
შეტანით ინფორმაციის მთლიან მასივში, შესა-
ბამის ადგილზე. ამ მეთოდით იმპუტაციის პრო-
ცესში უმეტესად გამოიყენება მარტივი საშუა-
ლო არითმეტიკული.

იმპუტაცია „უახლოესი მეზობლის“ პრინციპით – ამ მეთოდის
გამოყენებისას არარსებული (არწარმოდგენი-
ლი) მაჩვენებლის ორი მოსაზღვრე (მარჯვენა
ან მარცხენა) უახლოესი სიდიდიდან შეირჩევა
ერთ-ერთი მათგანი რაიმე განსაზღვრული კრი-
ტერიუმის მიხედვით და იგი ჩაიწერება სათანა-
დო ადგილზე. ზოგჯერ ამ მეთოდით გაანგარი-
შებულ მაჩვენებელს „დონორ სიდიდეს“ უწო-
დებენ.

იმპუტაცია ექსპერტული შეფასების მეთოდით – იგი ემყარება
ექსპერტული შეფასების მეთოდის ისეთ სახე-
სხვაობებს, როგორებიცაა: „დელფოს“ მეთოდი
და „გონებრივი იერიშის“, ანუ „გონებრივი
შტურმის“, მეთოდი. ამასთან ერთად, იმპუტაცი-
ის დროს შეიძლება გამოყენებულ იქნეს რო-
გორც ინდივიდუალური, ისე ჯგუფური ექსპერ-
ტული შეფასებანი. იმპუტაციაში ამ მეთოდის
გამოყენების ეფექტიანობა პირდაპირ კავშირ-
შია საანალიზო (საპროგნოზო) მოვლენის ირ-
გვლივ მკვლევრის კომპეტენციის დონესთან.

ექსპერტული შეფასების მეთოდით იმპუტა-
ციის ავტორია პროფესორი სიმონ გელაშვი-
ლი.

ინდივიდუალური საექსპერტო შეფასების მეთოდი – პროგნოზი-
რების მეთოდი, რომელიც ემყარება ერთი ექ-
სპერტის აზრს პროგნოზული ინფორმაციის წყა-
როს სახით. იგი სამი სახისაა: სცენარის – ინ-
ტერვიუს და მონოგრაფიული ანალიზის მეთო-
დები.

ინერციული მაჩვენებლები – სტატისტიკური მაჩვენებლები,
რომელთა სიდიდეებიც, რაიმე ფაქტორთა
ცვლილების მიუხედავად, დროის მოკლევადია-
ნი ან საშუალოვადიანი პერიოდის განმავლო-
ბაში იცვლებიან უმნიშვნელოდ, ან საერთოდ
არ იცვლებიან. ასეთი მოვლენების ტრენდებს
სტაციონარული ხასიათი აქვს. ასეთი მაჩვენებ-
ლები შეიძლება გამოყენებული იყოს საპროგ-
ნოზო მოდელებში პარამეტრების სახით.

ინვარიანტულობა – ობიექტის (მოვლენის, პროცესის) თვისება,
დარჩეს უცვლელად მაშინაც კი, როდესაც იც-
ვლება ის პირობები, რომლებშიც იგი არსებობს.

ინტერვალური პროგნოზი – პროგნოზი, რომელიც წარმოდგენი-
ლია პროგნოზირების ობიექტის მახასიათებ-
ლების ნდობის ინტერვალის სახით და არა
პროგნოზული მაჩვენებლის ერთი რომელიმე
კონკრეტული მნიშვნელობით.

ინტერვალური დროითი მწკრივი – სტატისტიკურ მაჩვენებელ-
თა თანმიმდევრული მწკრივი, რომლის ყოველი
წევრი ასახავს შესასწავლი მოვლენის განვითა-
რების დონეს (სიდიდეს) დროის მოცემული პე-

რიოდის (დღე, კვირა, თვე, კვარტალი, წელი)
განმავლობაში (ინტერვალში) და არა დროის
კონკრეტული მომენტისათვის (თარიღისათვის).

ინტერპოლაცია – დროითი მწკრივის შიგნით რომელიმე უცნო-
ბი (არარსებული) სიდიდის გაანგარიშება სხვა-
დასხვა სტატისტიკური ხერხის გამოყენებით
(საშუალო სიდიდეები, დროითი მწკრივის ანა-
ლიზური მაჩვენებლები და ა. შ.). თანამედროვე
სპეციალურ ლიტერატურაში ამ ტერმინის ნაც-
ვლად ხშირად გამოიყენება „იმპუტაცია“.

ინფორმაციის დისკონტირება – პროგნოზირების ობიექტის
ცვლილების რეტროსპექტიული მნიშვნელო-
ბების ინფორმაციულობის შემცირება მათი
კონკრეტული სიდიდეების გამორიცხვით წარ-
სული პერიოდისათვის.

ინფორმაციული მასივი – პროგნოზირების ობიექტის შესახებ
არსებულ სტატისტიკურ მონაცემთა ერთობლი-
ობა, რომელიც სისტემატიზებულია პროგნოზი-
რების მიზნის, ამოცანებისა და მეთოდების შე-
საბამისად.

ინფორმაციული ბაზის სისრულე – საიმედო და კომპლექსური
ამოსავალი (საბაზო) ინფორმაციით ანალიზისა
და პროგნოზირების უზრუნველყოფის ხარისხი.

ინფორმაციული მოდელი – სხვადასხვა ინფორმაციული ნაკა-
დების სქემა, რომლებიც მოძრაობენ რაიმე
ობიექტის მართვის პროცესში. ასეთი მოდელე-
ბი განაპირობებენ მართვის პროცესების მო-
წესრიგებას, გადაწყვეტილებათა მიღების ოპე-

რატიულობას და შეთანხმებას მართვის სისტე-
მის სხვადასხვა დონეზე.

ირიბი ვერიფიკაცია – პროგნოზის ვერიფიკაცია ანალოგიურ
პროგნოზთან შედარების გზით, რომელიც შემუ-
შავებულია ინფორმაციის სხვა წყაროების სა-
ფუძველზე.

ისტორიული ანალოგიის მეთოდი – იხ. ანალოგიის მეთოდი.



47

კ

კობი-დუგლასის ფუნქცია – ეკონომიკურ-მათემატიკური მოდე-
ლი, რომელიც გამოიყენება მაკროეკონომიკურ
ანალიზში. ამ ფუნქციის ძირითადი კომპონენ-
ტებია: ეროვნული პროდუქტი, განივთებული
შრომა და კაპიტალი და მათი ელასტიკურობის
კოეფიციენტები. იგი არის საწარმოო ფუნქციის
ერთ-ერთი სახე.

კოლექტიური (ჯგუფური) საექსპერტო შეფასების მეთოდი –
პროგნოზირების მეთოდი, რომელიც ემყარება
ექსპერტთა ჯგუფის კომპრომისულ აზრს საპ-
როგნოზო მოვლენის მომავალი ცვლილების
ძირითადი პარამეტრების დადგენისას. პრონო-
ზირების საერთაშორისო პრაქტიკაში ფართო-
დაა გავრცელებული ამ მეთოდის 3 სახეობა:
დელფოს მეთოდი, „გონებრივი შტურმის“, ანუ
იდეათა გენერაციის მეთოდი და „მიზნის ხე“,
ანუ პროგნოზული გრაფების მეთოდი.

კომპიუტერული იმიტაცია – სხვადასხვა სახის მოვლენებისა
და პროცესების შესწავლისა და ანალიზის ექ-
სპერიმენტული ხერხი კომპიუტერული ტექნი-
კის საშუალებით. არსებობს სტატიკური და დი-
ნამიკური იმიტაცია.

თანამედროვე პერიოდში კომპიუტერული
იმიტაცია უკვე ფართოდ გამოიყენება მრავალი
სახის მოვლენისა და პროცესის მოდელირებასა
და პროგნოზირებაში.

კომპლექსური პროგნოზირება – სხვადასხვა სახის მოვლენათა
განვითარების პროგნოზების სისტემის აგება,
რომელშიც მოცემულია მათი განვითარების
სხვადასხვა ასპექტი. კომპლექსური პროგნო-
ზირება მოიცავს სოციალური, ეკონომიკური,
მეცნიერულ-ტექნიკური, ეკოლოგიური, დემოგ-
რაფიული, რესურსების და ა. შ. კომპლექსური
პროგნოზების შემუშავებას, ასევე რეგიონულ,
დარგობრივ და ფუნქციურ პროგნოზებს.

კომპლექსურობის პრინციპი პროგნოზირებაში – იგი გულის-
ხმობს საპროგნოზო ობიექტის ასახვას სხვა-
დასხვა ქვესისტემის სახით, რომლებიც მოიცა-
ვენ ცალკეული ელემენტების (ფაქტორების)
ურთიერთკავშირებს, მათ ურთიერთზემოქმედე-
ბას ერთმანეთზე და ასევე მათ დამოკიდებულე-
ბას ეგზოგენურ (გარეშე) პირობებზე. ამ პრინცი-
პის გათვალისწინება განსაკუთრებით აუცილე-
ბელია მოვლენათა ურთიერთკავშირების პროგ-
ნოზების შემუშავებისას. პროგნოზირებაში კომ-
პლექსურობის პრინციპი გულისხმობს არა მხო-
ლოდ შესასწავლი მოვლენების ცვლილებების
კომპლექსურ ასახვას, არამედ პროგნოზების
კომპლექსის შემუშავებასაც.

კონკომიტანტური ფაქტორები – თანმდევი, უმართავი ფაქტო-
რები, რომლებიც, ამავე დროს, გავლენას ახდე-
ნენ საშედეგო ნიშნის (მოვლენის) მნიშვნელო-
ბებზე. ასეთი ფაქტორები უმეტესად აღირიცხე-
ბა ეკონომიკური ექსპერიმენტის ჩატარების
პროცესში, მაგრამ მათი შეტანა მოდელში არ
ხდება.



49

კონცეპტუალური მოდელი – იხ. აბსტრაქტული მოდელი.

კორელაციური ანალიზი – სტატისტიკის ერთ-ერთი მთავარი მი-
მართულებაა, რომელიც შეისწავლის ცვალებად
მოვლენებს (სიდიდეებს) შორის არსებული ურ-
თიერთკავშირების სიმჭიდროვეს.

კორელაცია ინგლისური სიტყვაა და ნიშ-
ნავს თანაფარდობას, ურთიერთდამოკიდებუ-
ლებას. მისი არსი ისაა, რომ ერთი რომელიმე
ნიშნის საშუალო სიდიდე იცვლება სხვა პარა-
მეტრის მნიშვნელობაზე დამოკიდებულებით.
თუ კორელაციური ურთიერთკავშირი არსებობს
ორ ცვალებად სიდიდეს შორის, მაშინ მას წყვი-
ლადი კორელაცია ეწოდება, ხოლო სამ და მეტ
ცვალებად სიდიდეს შორის კავშირს – მრავლო-
ბითი კორელაცია.

კორელაციის ინდექსი – სტატისტიკის ერთ-ერთი მნიშვნელო-
ვანი მაჩვენებელია, რომელსაც ხშირად უწოდე-
ბენ ასევე პირსონის თეორიულ კორელაციურ
შეფარდებას. იგი არის მოვლენათა შორის კო-
რელაციური კავშირის სიმჭიდროვის ხარისხის
მაჩვენებელი, რომლის საშუალებითაც შეიძლე-
ბა გაიზომოს არა მხოლოდ წრფივი, არამედ
არაწრფივი კორელაციური კავშირების არსებო-
ბის შემთხვევაშიც.

კრიტერიუმები პროგნოზირებაში – მაჩვენებლები, რომლებიც
განისაზღვრება შესასწავლი ობიექტის შესახებ
ფაქტობრივი დაკვირვების მონაცემთა საფუძ-
ველზე და სხვადასხვა ჰიპოთეზის მიღებასა და
უკუგდებაზე მსჯელობის საშუალებას იძლევიან.
მოდელირებასა და პროგნოზირებაში კრიტე-
რიუმები გამოიყენება სხვადასხვა ჰიპოთეზის

შემოწმებისათვის, რაც ხორციელდება წინას-
წარ დადგენილი მნიშვნელობების (საზღვრე-
ბის) საფუძველზე.

კრიტერიუმის სიმძლავრე – ალბათობა იმისა, რომ ნულოვანი
ჰიპოთეზა უკუგდებულ იქნება, თუ სწორია ალ-
ტერნატიული ჰიპოთეზა.

ლ

ლოგისტიკური ფუნქცია – ეკონომიკურ-მათემატიკური მოდე-
ლი, რომლის მრუდი გრაფიკზე ჯერ ნელა იზ-
რდება, შემდეგ სწრაფად და მერე ისევ ანე-
ლებს ზრდას, ანუ დაახლოებით ტალღის ფორმა
აქვს.

ლოგისტიკური ფუნქცია განსაკუთრებით
ფართოდ გამოიყენება ბიზნესის სფეროს, ასევე
საქონელზე მოთხოვნისა და მოხმარების მოდე-
ლირებისა და პროგნოზირებისას.

ლოკალური კრიტერიუმები – მოდელების სისტემაში შემავალი
ავტონომიური (ლოკალური) მოდელების კრიტე-
რიუმები, რომლებიც ექვემდებარებიან გლობა-
ლურ კრიტერიუმებს.

ლორენცის მრუდი – გრაფიკული გამოსახულება, რომელიც გა-
მოიყენება მოსახლეობის შემოსავლების განა-
წილების (დიფერენციაციის) ანალიზისას და
სტატისტიკური პროგნოზირების განსაზღვრულ
ეტაპზე.

მ

მათემატიკური ანალოგიის მეთოდი – პროგნოზირების მეთო-
დი, რომელიც გულისხმობს პროგნოზირების
ობიექტის მათემატიკურ ასახვას უკვე არსებუ-
ლი მათემატიკური მოდელის საშუალებით, რო-
მელიც გამოყენებული იყო სხვა ობიექტების
(მოვლენების) პროგნოზირებისათვის.

მათემატიკური ეკონომიკა – მეცნიერული მიმართულება, რო-
მელიც შეისწავლის მაკრო- და მიკროეკონომი-
კური მოვლენებისა და პროცესების ცვლილე-
ბებს ზოგადი მათემატიკური ხერხებით (ფუნ-
ქციონალური ანალიზის, დიფერენციალურ გან-
ტოლებათა თეორიის და სხვ.).

მათემატიკური ეკონომიკა მოიცავს ეკონო-
მიკურ-მათემატიკური მოდელირების, მათემა-
ტიკური პროგრამირების, ოპტიმიზაციის, ეკო-
ნომიკური ზრდის თეორიების ცალკეულ სა-
კითხებს.

მათემატიკურ-სტატისტიკური მოდელი – მოდელების ერთ-ერ-
თი ძირითადი სახე, რომელშიც ერთი განტოლე-
ბის ან მათი სისტემების საშუალებით ასახულია
ეკონომიკურ, სოციალურ, ეკოლოგიურ და სხვა
მოვლენებსა და პროცესებს შორის არსებული
კორელაციური ურთიერთკავშირები და მათი
ცვლილების მექანიზმი. ასეთი მოდელები მრა-
ვალი სახისაა და ისინი შეიძლება დაჯგუფდეს
სხვადასხვა არსებითი ნიშნის მიხედვით, კერ-

ძოდ: ასახვის ფორმის, დანიშნულების, დროის,
ობიექტის, გამოყენებული მეთოდის, მასშტაბუ-
რობის, სტრუქტურის და სხვა ნიშნების მიხედ-
ვით. მათემატიკურ-სტატისტიკური მოდელები
ფართოდ გამოიყენება როგორც მაკრო-, ისე
მიკროეკონომიკური პროცესების პროგნოზების
შემუშავებისას.

მაკროეკონომიკური მოდელი – ეკონომიკურ-მათემატიკური
მოდელი, რომელიც ასახავს ეკონომიკის, რო-
გორც მთლიანი სისტემის, ფუნქციონირებას.
ასეთი მოდელი გამოიყენება ეკონომიკის გან-
ვითარების ზოგადი კანონზომიერებების თეო-
რიული ანალიზისას და მაკროეკონომიკის რე-
გულირების მოდელების სისტემაში ძირითადია.
მასში მოცემული ზოგადი მაჩვენებლების დე-
ზაგრეგაცია ხორციელდება მაკროეკონომიკურ
მოდელებში.

მაკროეკონომიკური მოდელები (როგორც
სხვა ყოველგვარი მოდელი) მათში ასახული ურ-
თიერთკავშირების ხასიათის მიხედვით შეიძ-
ლება იყოს დეტერმინირებული და სტოქასტუ-
რი, პარამეტრების (ცვლადების) მიხედვით კი –
დინამიკური და სტატიკური.

მაკროეკონომიკური პროგნოზი – მაკროეკონომიკური მაჩვე-
ნებლების მომავალი მნიშვნელობების წინას-
წარ განსაზღვრა რომელიმე მოდელისა და მე-
თოდის გამოყენებით, როგორებიცაა, მაგალი-
თად: მთლიანი შიგა (სამამულო) პროდუქტი, ინ-
ფლაციის დონე, დასაქმებისა და უმუშევრობის
დონეები, სახელმწიფო საგარეო და საშინაო
ვალი და ა. შ.

მართვადი ცვლადი – მოდელის ცვლადი, რომლის მნიშვნელო-
ბები კვლევის პროცესში შეიძლება მიზანმი-
მართულად შეიცვალოს.

მართვადი პარამეტრები – ის პარამეტრები (ფაქტორები), რო-
მელთა შეგნებულ ცვლილებას შეუძლია შეცვა-
ლოს საპროგნოზო მოვლენებისა და პროცესე-
ბის მსვლელობა და მიმართულება. ასეთი პარა-
მეტრების მეშვეობით შესაძლებელია ამა თუ იმ
მიზნის უფრო სწრაფად მიღწევა.

მატრიცული მოდელი – ცხრილის (მატრიცის) სახით შედგენილი
მოდელი. მათი გავრცელება დაკავშირებულია
იმასთან, რომ მონაცემთა ჩაწერა ცხრილის სა-
ხით აადვილებს მათ შეტანას კომპიუტერში და
გამოთვლების შედეგების აღქმას.

მაქსიმალური მართლმსგავსების მეთოდი – ეკონომიკურ-მათე-
მატიკური მოდელების პარამეტრების შეფასე-
ბის მეთოდი, რომელიც ემყარება მართლმსგავ-
სების ფუნქციის მაქსიმიზაციას. ამ მეთოდის
საფუძველზე მიღებული შეფასებანი შერჩევის
დიდი მოცულობისას მიისწრაფვიან ჭეშმარიტე-
ბისაკენ და მათი განაწილება უახლოვდება
ნორმალურს.

მაჩვენებელთა რანჟირება – ნებისმიერი მოვლენის რაოდე-
ნობრივ მაჩვენებელთა განაწილება მათი
ზრდის ან შემცირების თანმიმდევრული მიმარ-
თულებით. მოდელირებისა და პროგნოზირების
პროცესში ხშირად გამოიყენება მაჩვენებელთა
რანჟირება.

მეტაინფორმაცია – ინფორმაციის სისტემა, რომელიც მოი-
ცავს მონაცემებს სხვადასხვა ინფორმაციის და-
მუშავების მეთოდებისა და ხერხების შესახებ,
ან ინფორმაციას იმაზე, თუ სად და როგორ მოი-
ძებნოს ესა თუ ის რაოდენობრივი ან ხარისხობ-
რივი მონაცემები.

მეტამონაცემები – რაოდენობრივი და ხარისხობრივი მონა-
ცემები, რომლებიც კლასიფიცირებულია
(სტრუქტურირებულია) სხვადასხვა ნიშნის მი-
ხედვით და წარმოდგენილია ქვემასივების (მო-
ნაცემთა ბლოკების) სახით. თანამედროვე
ეტაპზე ასეთ მონაცემებში უმეტესად რაოდე-
ნობრივი ინფორმაცია იგულისხმება, რომლის
დამუშავება და ანალიზი შესაძლებელია კომპი-
უტერული ტექნოლოგიების გამოყენებით.

აღსანიშნავია, რომ დღემდე არ არსებობს
მეტამონაცემების ერთხმად აღიარებული
სრულყოფილი განმარტება. ერთ-ერთი მათგა-
ნის მიხედვით, მეტამონაცემები არის მონაცემ-
თა ბაზის შესახებ ინფორმაციის სისტემა. სხვა
განმარტების მიხედვით, მეტამონაცემები არის
მონაცემები, რომლებიც გვაწვდიან ინფორმა-
ციას სხვა მონაცემების შესახებ, მაგრამ არა
მონაცემთა შინაგანი არსი.

აქვე უნდა შევნიშნოთ, რომ მეტამონაცემე-
ბი და დიდი მონაცემები, ანუ ე. წ. „Big Data“,
ერთი და იგივე არ არის.

მექანიკური მოსწორება – დროითი მწკრივის დონეების ხე-
ლოვნური (თეორიული) გათანაბრება სრიალა
(მცოცავი) საშუალოს, ან სხვა მარტივი სტატის-
ტიკური ხერხების გამოყენებით.

მეცნიერული წინასწარმეტყველება – სინამდვილის წინასწარი
განსაზღვრა (ასახვა) ბუნების, საზოგადოებისა
და აზროვნების კანონების მოქმედების შემეც-
ნების საფუძველზე. ამასთან, ასეთი სახის კონ-
კრეტული წინასწარმეტყველება სარწმუნო ინ-
ფორმაციასა და მეცნიერულ მეთოდებს ემყარე-
ბა.

მეცნიერულ-ტექნიკური პროგრესის პროგნოზირება – მეცნიე-
რებისა და ტექნიკის მომავალი განვითარების
ძირითადი მიმართულებების წინასწარი მეცნი-
ერული განსაზღვრა. იგი მოდელირებისა და
პროგნოზირების ერთ-ერთი ყველაზე უფრო
რთული სფეროა, რომლის დროსაც უმნიშვნე-
ლოვანესი როლი მიეკუთვნება ხარისხობრივ
(ექსპერტული შეფასების) მეთოდებს.

მეცნიერულ-ტექნიკური პროგრესის პროგ-
ნოზირება მოიცავს მრავალ ქვესისტემას, რო-
მელიც ერთიან მეთოდოლოგიას ეყრდნობა.

მეცნიერულ-ტექნიკური პროგრესის პროგნოზირების მეთო-
დიკა – პროგნოზირების კონკრეტული ხერხების
სპეციფიკური სისტემა, რომელიც გამოიყენება
მეცნიერულ-ტექნიკური პროგრესის პროცესე-
ბის კონკრეტული პროგნოზების გაანგარიშები-
სას.

მთავარი კომპონენტების მეთოდი – პროგნოზირებისას მთა-
ვარი კომპონენტების მეთოდი საშუალებას იძ-
ლევა, შემცირდეს ფაქტორთა რიცხვი და საპ-
როგნოზო მოდელის ზომა, რაც, თავის მხრივ,
იწვევს კვლევის პროცესის სირთულისა და
შრომატევადობის შემცირებას.

მთავარი კომპონენტების მეთოდს საფუძ-
ვლად უდევს ფაქტორული ანალიზი, რაც დაკავ-
შირებულია ინგლისელი მეცნიერის, ჩარლზ
სპირმენის სახელთან. მან თავის ნაშრომებში
გამოიკვლია მოვლენათა ცვლილებაზე მოქმე-
დი ფაქტორები კორელაციური მეთოდებით და
დაადგინა, რომ კორელაციის კოეფიციენტის
ეფექტი მრავალ კონკრეტულ შემთხვევაში სუს-
ტდება შემთხვევითი შეცდომების შედეგად.

„მიზნის ხე“ – ექსპერტული შეფასების პროგნოზული მოდე-
ლი. პრაქტიკულად იგი არის სქემა, რომელიც
ასახავს შესასწავლი ობიექტის პერსპექტიული
განვითარების ზოგად (გენერალურ) მიზანს და
მისგან გამომდინარე დაქვემდებარებულ კონ-
კრეტულ მიზნებს. სახელწოდება დაკავშირებუ-
ლია ამ პროცესის გრაფიკული გამოსახვის სქე-
მასთან, რომელსაც დაახლოებით ტოტებგაშ-
ლილი ხის ფორმა აქვს. ამ მეთოდს ზოგჯერ
პროგნოზული გრაფების მეთოდსაც უწოდე-
ბენ.

მიკრომოდელირება – იხ. მიკროეკონომიკური მოდელი.

მიკროეკონომიკური მოდელი – ეკონომიკურ-მათემატიკური ან
ეკონომიკურ-სტატისტიკური მოდელი, რომე-
ლიც ასახავს შესასწავლი სისტემის (ობიექტის)
რომელიმე შემადგენელი ნაწილის სტრუქტურა-
სა და ფუნქციონირებას. მიკროეკონომიკური
მოდელები შეიძლება იყოს სტატიკური და დი-
ნამიკური, დეტერმინირებული და სტოქასტური,
დისკრეტული და უწყვეტი და სხვ.

მიკროეკონომიკური პროგნოზი – მიკროეკონომიკური მაჩვე-
ნებლების მომავალი მნიშვნელობების წინას-
წარ განსაზღვრა რომელიმე მოდელისა და მე-
თოდის გამოყენებით. მიკროეკონომიკური
პროგნოზები უმეტესად გაიანგარიშება ეკონო-
მიკის ცალკეული დარგებისა და სექტორების
მიხედვით.

მოდელი – შესასწავლი ობიექტის (მოვლენის) ძირითადი
სქემა, მისი ფორმალიზებული ასახვა. მოდელი
უნდა ასახავდეს ობიექტის განვითარების ყვე-
ლა მნიშვნელოვან ურთიერთკავშირს, კანონ-
ზომიერებასა და პირობებს. მათ საფუძველზე
შესაძლებელი უნდა იყოს ობიექტის ცვლილე-
ბის განსაზღვრა სხვადასხვა პირობებისათვის.
ეკონომიკური პროცესების პროგნოზირებაში გა-
მოყენებული მოდელები ძირითადად ორ პირო-
ბით ჯგუფშია გაერთიანებული. ესენია: ეკონო-
მიკურ-მათემატიკური და ეკონომიკურ-სტა-
ტისტიკური, რომლებიც, თავის მხრივ, მოიცა-
ვენ მრავალი კონკრეტული სახის მოდელებს
(ერთფაქტორიანი და მრავალფაქტორიანი,
წრფივი და არაწრფივი, სტრუქტურის, დინამი-
კის, ურთიერთკავშირების და სხვ.).

პროგნოსტიკის თეორიასა და პრაქტიკაში
ეკონომიკურ-მათემატიკურ მოდელებს ხშირად
ეკონომეტრიკულ მოდელებსაც უწოდებენ.

მოდელების სისტემა – სხვადასხვა სფეროს რთული მოვლენე-
ბისა და პროცესების ამსახველი ურთიერთდა-
კავშირებული მოდელების ერთობლიობა. ასეთ
სისტემაში მოცემულია ისეთი ობიექტები, რო-
მელთა სტრუქტურისა და ურთიერთკავშირების

ასახვა ერთ რომელიმე მოდელში შეუძლებე-
ლია.

მოდელების კომპლექსი – შესასწავლი სისტემის (ობიექტის)
მახასიათებელი სხვადასხვა ასპექტის ამსახვე-
ლი ეკონომიკურ-მათემატიკური და ეკონომი-
კურ-სტატისტიკური მოდელების ჯგუფი, რომ-
ლებიც ერთმანეთთან არ არიან შინაგან ურთი-
ერთკავშირში და მათი საშუალებით შეუძლებე-
ლია ერთი საერთო შედეგის მიღება.
მოდელების კომპლექსი არსებითად განსხვავ-
დება მოდელების სისტემისაგან.

მოდელის ადეკვატურობა – აგებული მოდელის შესაბამისობა
რეალური სამოდელო (საპროგნოზო) ობიექტის
სტრუქტურასა და ურთიერთკავშირებთან. ეს,
გარკვეული ზომით, პირობითი ცნებაა, რამდე-
ნადაც შეუძლებელია მოდელის სრული შესაბა-
მისობა რეალურ ობიექტთან. წინააღმდეგ შემ-
თხვევაში, ეს იქნება არა მოდელი, არამედ თვი-
თონ ობიექტ-ორიგინალი. პროგნოზირებისას
ადეკვატურობაში იგულისხმება ობიექტის არსე-
ბითი, ძირითადი თვისებების სრული და ზედმი-
წევნით ზუსტი ასახვა.

მოდელის პარამეტრი – მაჩვენებელი, რომელიც ახასიათებს
რაიმე მოვლენის ან პროცესის არსებით თვისე-
ბას. იგი ეკონომიკურ-მათემატიკური მოდელის
აუცილებელი და ძირითადი კომპონენტია. მისი
განსაზღვრა ხორციელდება ობიექტთა სტატის-
ტიკური ანალიზის შედეგად. პარამეტრებს შეიძ-
ლება ჰქონდეს როგორც მუდმივი (დროის გან-
საზღვრული პერიოდისათვის), ისე ცვალებადი
მნიშვნელობები. პარამეტრები ქმნიან ნებისმი-



60

ერი ეკონომიკურ-მათემატიკური მოდელის
ჩონჩხს (კარკასს).

მოდელის ცვლადი – ეკონომიკურ-მათემატიკური მოდელის შე-
მადგენელი სიდიდე, რომელიც სხვადასხვა
რიცხვით მნიშვნელობებს იღებს ეკონომიკურ-
სტატისტიკური ამოცანების გადაწყვეტის (მაგა-
ლითად, პროგნოზირების) პროცესში. იგი შეიძ-
ლება იყოს დამოკიდებული, ან დამოუკიდებე-
ლი. საანალიზო (საპროგნოზო) მოვლენა მო-
დელში წარმოდგენილი უნდა იყოს როგორც
დამოკიდებული ცვლადი.

მოდელის აგრეგირება – აგებული ფაქტობრივი (ემპირიული)
მოდელის გარდაქმნა ისეთ მოდელად, რომე-
ლიც მოიცავს ფაქტორული ნიშნების შედარე-
ბით უფრო მცირე რაოდენობას. ამ დროს ხდება
სხვადასხვა ფაქტორის გაერთიანება (აგრეგა-
ცია) და ამის შედეგად მცირდება მოდელის ზო-
მა.

მოდელის ვალიდაცია – კომპიუტერული იმიტაციის პროცესში
მიღებული ინფორმაციის მოვლენათა რეალურ
მსვლელობასთან შესაბამისობის შემოწმება. ეს
ხორციელდება მაშინ, როდესაც უზრუნველყო-
ფილია აგებული მოდელის ლოგიკის (სტრუქტუ-
რის) სისწორე. ასეთ შემთხვევაში კომპიუტერუ-
ლი ტექნიკისა და ტექნოლოგიების საშუალე-
ბით გაანგარიშებული მაჩვენებლები შეუდარ-
დება საპროგნოზო ობიექტის შესახებ არსებულ
ფაქტობრივ სტატისტიკურ ინფორმაციას.

მოდელის ვერიფიკაცია – საპროგნოზო მოდელის ადეკვატუ-
რობის შემოწმება. დესკრიპტული მოდელების

არსებობისას ვერიფიკაცია გულისხმობს გაან-
გარიშებათა შედეგების შედარებას მოვლენათა
რეალური განვითარების მონაცემებთან, ხოლო
ნორმატიული მოდელირებისას – სპეციალური
ეკონომიკურ-სტატისტიკური ექსპერიმენტის ჩა-
ტარებას და შესაბამისი მაჩვენებლების დადგე-
ნას.

მოდელის იდენტიფიკაცია – კვლევის პროცესი, რომლის დრო-
საც ხორციელდება საპროგნოზო მოდელის
ცვლადებისა და მისი პარამეტრების შერჩევა
მათი შემდგომი შეფასებით სტატისტიკური მო-
ნაცემების საფუძველზე.

მოდელის მდგრადობა – მოდელის თვისება, რომელიც ახასია-
თებს მის უნარს, უზრუნველყოს გაანგარიშება-
თა შედეგების მინიმალურად დასაშვები გადახ-
რები განსაზღვრული (იდეალური) მაჩვენებლე-
ბისგან. იდეალურში იგულისხმება ისეთი საშე-
დეგო სიდიდეები, რომლებიც მოცემული პირო-
ბებისათვის იღებენ მაქსიმალურად დასაშვებ
ოპტიმალურ მნიშვნელობებს.

მოდელის საზღვრები – იმ პირობების ერთობლიობა, რომლის
ფარგლებშიც მისაღები და სამართლიანია სა-
მოდელო გაანგარიშებანი. ასეთი საზღვრები
უმეტესად გამოისახება რაოდენობრივი მაჩვე-
ნებლებით, რომლებიც განსაზღვრავენ დასაშ-
ვებ გადაწყვეტილებათა მასშტაბებს.

მოდელირებისა და პროგნოზირების პრაქ-
ტიკაში მოდელის საზღვრების სახით ხშირად
გამოიყენება წარმოების მოცულობა, მოთხოვ-
ნის სიდიდე, ნედლეულისა და მასალების, რე-
სურსების, ინვესტიციების მოცულობა და სხვ.

მოდელის საზღვრებს სხვანაირად მოდე-
ლის შეზღუდვები ეწოდება.

მოდელის შეზღუდვები – იხ. მოდელის საზღვრები.

მოდელის პარამეტრიზაცია – ეკონომიკურ-მათემატიკური მო-
დელის არსებითი (ძირითადი) პარამეტრების
რაოდენობრივი მნიშვნელობების განსაზღვრა
და მათი შეფასება. ეს ხორციელდება ეკონომი-
კური ექსპერიმენტის, უმცირეს კვადრატთა მე-
თოდის, მაქსიმალური მართლმსგავსებისა და
სხვა მათემატიკურ-სტატისტიკური მეთოდებისა
და ხერხების საშუალებით. მოდელის პარამეტ-
რიზაცია საფუძვლად უდევს პროგნოზული მაჩ-
ვენებლების გაანგარიშებას.

მოდელის დაყვანილი ფორმა – ეკონომიკურ-მათემატიკური მო-
დელის ისეთი ფორმა, რომელშიც ყოველი ენ-
დოგენური ცვლადი წარმოდგენილია როგორც
მოდელის სტრუქტურული ფორმის განტოლება.
მაშასადამე, მოდელის განტოლებათა რიცხვი
ენდოგენური ცვლადების რიცხვის ტოლია.

მოდელის სტრუქტურული ფორმის გარდაქ-
მნა დაყვანილ ფორმად ხორციელდება თანმიმ-
დევრობითი ჩასმის გზით და დაყვანილი ფორ-
მის ყველა პარამეტრი წარმოადგენს მოდელის
სტრუქტურული ფორმის საწყისი კოეფიციენტე-
ბის ფუნქციებს.

მოდელის სპეციფიკაცია – ეკონომიკურ-მათემატიკური მოდე-
ლების აგების ერთ-ერთი ეტაპი, რომელზეც შე-
სასწავლი სისტემის (ობიექტის) წინასწარი ანა-
ლიზის საფუძველზე მათემატიკური ფორმით გა-
მოისახება გამოვლენილი ურთიერთკავშირები

და თანაფარდობანი, აგრეთვე ძირითადი პარა-
მეტრები, რომლებიც კვლევის მიზნებისათვის
მოცემულ ეტაპზე არსებითია (მნიშვნელოვა-
ნია). ასეთ შემთხვევაში შეიძლება მოხდეს სპე-
ციფიკაციის შეცდომები, კერძოდ: მოდელის
ელემენტებს შორის კავშირისა და თანაფარდო-
ბის ტიპის არასწორი შერჩევა; ისეთი პარამეტ-
რების შერჩევა, რომლებიც რეალურად არსები-
თი ხასიათის არ არიან.

მოდელის შედარებითი დინამიკა – ეკონომიკურ-სტატისტიკური
მოდელების ანალიზის ერთ-ერთი ხერხი, რაც
გულისხმობს პარამეტრებისა და ცვლადების
მნიშვნელობათა ცვლილების მუდმივ ტემპებს
დროის განსაზღვრულ პერიოდში. ეს ხერხი უმე-
ტესად გამოიყენება შედარებით მყარი მოდე-
ლების ანალიზისას.

მოდელის სტრუქტურული ფორმა – ეკონომიკურ-მათემატიკური
მოდელის ასახვის ისეთი ფორმა, რომელშიც
განტოლებათა სახით მოცემულია მოდელის
ცვლადებს შორის არსებული კანონზომიერი და
შემთხვევითი თანაფარდობანი, აგრეთვე სტო-
ქასტური კომპონენტები. გაანგარიშების გაად-
ვილების მიზნით, მოდელის სტრუქტურული
ფორმა გარდაიქმნება მოდელის დაყვანილ
ფორმად.

მოდელირება – მოდელის აგების (შექმნის) პროცესი.

მოთხოვნის ფუნქცია – ფუნქცია, რომელიც ასახავს სახალხო
მოხმარების საქონელსა და მომსახურებაზე მო-
სახლეობის მოთხოვნის მოცულობასა და მასზე
მოქმედ ფაქტორებს შორის ურთიერთდამოკი-

დებულებას. ასეთი ფუნქციები ფართოდ გამოი-
ყენება მოთხოვნისა და მოხმარების ანალიზუ-
რი მოდელების აგებისას და შესაბამისი პროგ-
ნოზების შემუშავებისას. განსაკუთრებით ხში-
რად გამოიყენება ერთფაქტორიანი ფუნქციები,
რომლებიც ასახავენ მოთხოვნასა (მოხმარება-
სა) და შემოსავლებს შორის ურთიერთდამოკი-
დებულებას. ამ ფუნქციების შესაბამის გრაფი-
კებს ენგელის მრუდები ეწოდება.

მოთხოვნისა და მოხმარების სტრუქტურული მოდელები – ეკო-
ნომიკურ-მათემატიკური მოდელების ერთ-ერ-
თი ძირითადი სახე, რომელშიც მოცმულია მომ-
ხმარებლების, ასევე საქონლისა და მომსახუ-
რების ტიპოლოგიური და სტრუქტურული სტა-
ტისტიკური დაჯგუფების შედეგები. ასეთი მო-
დელები ასახავენ სხვადასხვა ფაქტორით გა-
მოწვეულ მოთხოვნისა და მოხმარების დონესა
და სტრუქტურაში არსებულ განსხვავებებს.

მოთხოვნისა და მოხმარების ანალოგიური მოდელები – ეკონო-
მიკურ-მათემატიკური მოდელები, რომლებიც
აიგება განტოლებათა სახით და ახასიათებენ
საქონლისა და მომსახურების მოხმარებასა და
მასზე მოქმედ ფაქტორებს შორის ურთიერთკავ-
შირებს. პრაქტიკაში შედარებით უფრო ფარ-
თოდაა გავრცელებული მრავალფაქტორიანი
წრფივი და არაწრფივი რეგრესიული მოდელე-
ბი.

მოკლევადიანი პროგნოზი – ეკონომიკური, სოციალური,
ეკოლოგიური, დემოგრაფიული და სხვა სფეროს
პროცესების პროგნოზი, რომელიც მოიცავს
საპროგნოზო პერიოდს 6 თვიდან 2 წლამდე.

მომავლის მსოფლიო საზოგადოება – საერთაშორისო ორგანი-
ზაცია, რომელიც დაარსდა 1966 წელს ვაშინ-
გტონში. მას აქვს თავისი ფილიალები (განყო-
ფილებები) აშშ-ის თითქმის ყველა შტატში და
მსოფლიოს 20-ზე მეტ ქვეყანაში. იგი შედგება
მრავალი ფუნქციური სექციისაგან, როგორები-
ცაა: განათლების, მეცნიერებისა და ინოვაციე-
ბის, ბიზნესის, ჯანმრთელობის დაცვის, სოცია-
ლური, შრომის, დემოგრაფიის, რესურსების,
პერსპექტიული პრობლემების და სხვ. ეს ორგა-
ნიზაცია ასევე ასრულებს შუამავლის როლს
სხვადასხვა მოვლენის პროგნოზების შესამუშა-
ვებლად შეკვეთების მიღებაში.

მონტე-კარლოს მეთოდი – სტატისტიკური მოდელირების ერთ-
ერთი მეთოდი, რომელიც გამოიყენება მაშინ,
როდესაც ანალიზური მოდელის აგება მეტად
რთული, ან თითქმის შეუძლებელია. ამ მეთო-
დის არსი ისაა, რომ შესასწავლი ობიექტის მო-
დელირება ხდება მისი შემთხვევითი განხორ-
ციელების (ცდების) მრავალჯერადი განმეორე-
ბის გზით.

მონტე-კარლოს მეთოდი ერთობლივად შე-
იმუშავეს ჯ. ნეიმანმა და ს. ულამმა.

მორფოლოგიური მეთოდი – პროგნოზირების მეთოდი, რომე-
ლიც ემყარება პროგნოზირების ობიექტის მახა-
სიათებლებისა და მათი შესაძლებელი მნიშ-
ვნელობების მატრიცის აგებას, ამ მნიშვნელო-
ბათა შეთანაწყობის სხვადასხვა ვარიანტის
შემდგომი შეფასებით.

მორფოლოგიური ანალიზი – კვლევის ობიექტის ცალკეული
ელემენტების განვითარების შესაძლო კომბი-

ნაციების წინასწარი განსაზღვრა ექსპერტული
შეფასების მეთოდის გამოყენებით. იგი ხორცი-
ელდება ექსპერტთა სხვადასხვა ჯგუფის მიერ
სცენარების შედგენისა და შედეგების შედარე-
ბის გზით, მოვლენის ან პროცესის მომავალი
განვითარების კომპლექსური სურათის მისაღე-
ბად.

მოსახლეობის მოთხოვნის პროგნოზირება – საქონელსა და
მომსახურებაზე მოსახლეობის მომავალი (მო-
სალოდნელი) მოთხოვნის მოცულობისა და
სტრუქტურის წინასწარი განსაზღვრა. იგი შეიძ-
ლება იყოს მაკრო- და მიკრომოთხოვნის პროგ-
ნოზირება, ხოლო არსებული ინფორმაციული
უზრუნველყოფის გათვალისწინებით, დინამიკუ-
რი, სტატიკური და კომპლექსური. მოთხოვნის
დინამიკური პროგნოზირება ძირითადად ემყა-
რება ვაჭრობის სტატისტიკის მონაცემებს, სტა-
ტიკური პროგნოზირება – შინამეურნეობების
სტატისტიკური გამოკვლევის მონაცემებს, კომ-
პლექსური – როგორც ვაჭრობისა და შინამეურ-
ნეობების სტატისტიკის, ისე სხვა წყაროებიდან
მიღებულ ინფორმაციას, როგორებიცაა: მოსახ-
ლეობის გამოკითხვა (ანკეტირება), ბაზრობები
და სხვ.

მოსწორება ექსპონენციალური ფუნქციით – დროითი მწკრი-
ვის დონეთა (სიდიდეთა) ხელოვნური გათანაბ-
რება იმ შემთხვევაში, როდესაც მწკრივის კონ-
კრეტული მაჩვენებლები იცვლება განსაზღვრუ-
ლი სიდიდის მუდმივი შეფარდებითი მატებით.

მოსწორების გამარტივებული მოდელი – დინამიკური (დროი-
თი) მწკრივის დონეთა ხელოვნური გათანაბრე-

ბა უმცირეს კვადრატთა მეთოდის გამოყენებით
იმ შემთხვევაში, როდესაც დროის ათვლა ხდე-
ბა მოცემული მწკრივის ცენტრიდან (შუა ვარი-
ანტიდან).

მრავალგანზომილებიანი ანალიზი – შესასწავლი ობიექტის
დამახასიათებელი მრავალი ნიშნის თავმოყრა
მცირე რაოდენობის ჯგუფებად და შედარებით
უფრო ინფორმაციული ნიშნების გამოვლენა.
მრავალგანზომილებიანი ანალიზი მოიცავს:
ფაქტორულ ანალიზს, კლასტერულ ანალიზს,
დისკრიმინანტულ ანალიზს და სხვ.

დიდი მოცულობის სოციალურ-ეკონომიკუ-
რი ინფორმაციის მრავალგანზომილებიანი ანა-
ლიზი შეუძლებელია თანამედროვე კომპიუტე-
რული ტექნიკისა და პროგრამული პროდუქტე-
ბის გამოყენების გარეშე.

მრავალსექტორული მოდელი – მაკროეკონომიკური მოდელი,
რომელიც წარმოდგენილია როგორც მსხვილი
სექტორების ერთობლიობა. თუ ასეთი მოდელი
ასახავს მთლიანად ეკონომიკას და სექტორე-
ბის სახით მოცემულია დარგები, მაშინ ამ მო-
დელს მრავალდარგობრივი ეწოდება.

მრავალდარგობრივი მოდელი – იხ. მრავალსექტორული მოდე-
ლი.

მულტიკოლინეარობა – ფაქტორულ ნიშნებს (ცვლადებს) შო-
რის არსებული მჭიდრო კორელაციური ურთი-
ერთკავშირი, რაც მნიშვნელოვანი ზომით განა-
პირობებს საშედეგო ნიშნის სიდიდეს. მულტი-
კოლინეარობა იწვევს ცალკეული ფაქტორული
ნიშნების ვარიაციის განაწილების დამახინჯე-

ბას და მისი არსებობა უარყოფითად მოქმე-
დებს ადეკვატური რეგრესიული მოდელის აგე-
ბაზე.

მულტიკორელაცია – სამ და მეტ ცვალებად სიდიდეს შორის კო-
რელაციური (სტატისტიკური) ურთიერთკავშირი.
ხშირად მულტიკორელაციას მრავლობით კორე-
ლაციასაც უწოდებენ. მოვლენათა შორის უმე-
ტესად ხდება მულტიკორელაცია, რადგან ნე-
ბისმიერი მოვლენის ცვლილებაზე მოქმედებს
არა ერთი, არამედ მრავალი ენდოგენური და
ეგზოგენური ფაქტორი. პროგნოზირებისას აუ-
ცილებელია მათი რაოდენობრივი (სტატისტი-
კური) შეფასება და მნიშვნელოვნების სიდიდის
დადგენა.

ნეიმანის მოდელი – ეკონომიკურ-მათემატიკური მოდელი, რო-
მელიც შეიმუშავა ამერიკელმა მეცნიერმა ჯ. ნე-
იმანმა. მასში მოცემულია შემდეგი სქემა: სხვა-
დასხვა სახის საქონლის წარმოების მოცულობა
იზრდება ერთნაირი ტემპით, ფასები არ არის
დამოკიდებული დროზე და წარმოების მოცუ-
ლობის მატება ფინანსდება მოგების ინვესტი-
რების გზით.

ნორმატიული მოდელი – ეკონომიკურ-სტატისტიკური მოდელი,
რომელიც ასახავს შესასწავლი ობიექტის სა-
სურველი მდგომარეობის მიღწევის სქემას. ასე-
თი მდგომარეობა შეიძლება იყოს ოპტიმალური
ან რაციონალური. ნორმატიულ მოდელებს
სხვანაირად პრესკრიპტულსაც უწოდებენ. ნორ-
მატიული მოდელები ხშირად გამოიყენება მო-
სახლეობის მოხმარების მაჩვენებლების პროგ-
ნოზირებისას.

ნორმატიული პროგნოზი – პროგნოზი, რომლის არსი მდგო-
მარეობს პროგნოზირების ობიექტის მომავალ
პერიოდში წინასწარ ცნობილი დასახული მიზ-
ნის (რაოდენობრივი სიდიდის) მიღწევაში. ამ
მიზნის როლში შეიძლება იყოს წინასწარ მეც-
ნიერულად დადგენილი რაციონალური, ფიზიო-
ლოგიური ან სხვა ნორმები.

ნულოვანი ჰიპოთეზა – ჰიპოთეზა, რომელიც აღიარებს, რომ
ფაქტობრივი განაწილების მნიშვნელობები ემ-
თხვევა თეორიულს და ნიშანთა შორის ურთი-
ერთკავშირები არ არსებობს.

ნულოვანი ჰიპოთეზის შემოწმება ხდება
სხვადასხვა მათემატიკურ-სტატისტიკური კრი-
ტერიუმის გამოყენებით, რომლებიც საშუალე-
ბას იძლევიან, სარწმუნო ალბათობით გაკეთ-
დეს დასკვნა მათი მიღების ან უკუგდების შესა-
ხებ.

ნულოვანი ჰიპოთეზისაგან განსხვავებულ
ჰიპოთეზას ალტერნატიული ეწოდება.

ნორმალური განაწილების მრუდი – გრაფიკული გამოსახულება,
რომელიც აღწერს ნორმალური განაწილების
კანონის მოქმედებას. ასეთი შემთხვევისათვის
აგებული მრუდი სიმეტრიულია ორდინატთა
ღერძის მიმართ და მის მარჯვენა და მარცხენა
მხარეს მოპირდაპირედ მდებარე წერტილები
თანაბარი მანძილითაა დაშორებული ორდი-
ნატთა ღერძიდან. ნორმალური განაწილების
მრუდის ზედა წერტილში საშუალო არითმეტი-
კული, მოდა და მედიანა ერთმანეთის ტოლია.

ონტოლოგიური მიდგომა მოდელირებაში – მოდელის აგების
წესი, რომელიც გულისხმობს შესასწავლი ობი-
ექტის შინაგანი სტრუქტურისა და შინაარსის
(თავისებურებების) ანალიზს, ხოლო გარეშე
ფაქტორებს მეორეხარისხოვანი მნიშვნელობა
ენიჭება.

ოპერატიული პროგნოზი – ეკონომიკური, სოციალური, ეკოლო-
გიური, დემოგრაფიული და სხვა სფეროს მოვ-
ლენათა პროგნოზი, რომელიც მოიცავს საპ-
როგნოზო პერიოდს რამდენიმე დღიდან 6
თვემდე ვადით.

ოპონენტური ვერიფიკაცია – პროგნოზის ვერიფიკაცია მოცე-
მულ კონკრეტულ პროგნოზზე ოპონენტის კრი-
ტიკული შენიშვნების უარყოფის გზით. საზღ-
ვარგარეთის სპეციალურ ლიტერატურაში მას
ზოგჯერ უწოდებენ ვერიფიკაციას „ეშმაკის
ადვოკატის“ მეშვეობით.

ოპტიმალური კრიტერიუმი – მაჩვენებელი, რომელიც რაო-
დენობრივად ასახავს მისაღები გადაწყვეტი-
ლების ეკონომიკური ეფექტიანობის ზღვრულ
სიდიდეს. პროგნოზირებაში ოპტიმალურობის
კრიტერიუმი ყოველი ეკონომიკურ-მათემატიკუ-
რი მოდელის უმნიშვნელოვანესი კომპონენტია.

ოპტიმალური მოდელი – ეკონომიკურ-მათემატიკური მოდელი,
რომლის ენდოგენური და ეგზოგენური ცვლადე-
ბიდან მოცემულ პირობებში შერჩეულია ყველა-
ზე უფრო მისაღები და საუკეთესო. ასეთი მოდე-
ლები მოიცავს არა მხოლოდ მათემატიკურ გან-
ტოლებებს, არამედ შერჩევის კრიტერიუმებსაც.

ოპტიმალური მოდელი შეიძლება გამოისა-
ხოს ერთი ან რამდენიმე განტოლების საშუა-
ლებით, რომლებშიც მოცემულია როგორც მარ-
თვადი, ისე უმართავი პარამეტრები. მათი მნიშ-
ვნელობები შეიზღუდება მოდელის განსაზღ-
ვრული საზღვრებით.

ოპტიმისტური პროგნოზი – ნებისმიერი სფეროს მოვლენათა
პროგნოზების ვარიანტთაგან მაქსიმალური სი-
დიდეების შემცველი პროგნოზული მაჩვენებე-
ლი. მისი ალტერნატივაა პესიმისტური პროგნო-
ზი.

პირდაპირი ვერიფიკაცია – პროგნოზის ვერიფიკაცია რომე-
ლიმე სხვა მეთოდით მისი ხელახლა გაანგარი-
შების გზით, რომელიც განსხვავდება პირვე-
ლად გამოყენებული მეთოდისაგან. პირდაპირი
ვერიფიკაციის საპირისპიროა ირიბი ვერიფიკა-
ცია.

პორტრეტული მოდელი – მოდელი, რომელიც ზუსტად იმეო-
რებს შესასწავლი ობიექტის სტრუქტურას და
მის ელემენტებს შორის ურთიერთკავშირებს.
ამასთანავე, ასეთ მოდელებში ორიგინალის
ზომები შეიძლება იყოს პროპორციულად შემ-
ცირებული ან გადიდებული.

პრაგმატული მიდგომა პროგნოზირებაში – გულისხმობს მრავა-
ლი განსხვავებული პროგნოსტიკის, როგორც
მეცნიერებათა სხვადასხვა დარგის, არსებობას,
რომლის დროსაც ყოველ მათგანს აქვს კვლე-
ვის საკუთარი ობიექტი, საგანი და შესაბამისი
სპეციფიკური მეთოდი და ხერხი; მაშასადამე,
ყოველი მათგანი გათვალისწინებულია ცოდნის
სპეციალური დარგისათვის.

პრესკრიპტული მოდელი – იხ. ნორმატიული მოდელი.

პროგნოზი – ობიექტის (მოვლენის, პროცესის) მომავალი
მდგომარეობის წინასწარი განსაზღვრა რომე-
ლიმე მეცნიერული მეთოდის ან/და მოდელის

საფუძველზე. იგი მიიღება პროგნოზირების
პროცესში როგორც მეცნიერული კვლევის შე-
დეგი.

პროგნოზების ერთ-ერთი დიდი ჯგუფია
ეკონომიკური პროგნოზები, რომელიც, თავის
მხრივ, მრავალ ქვეჯგუფს მოიცავს. ისინი შეიძ-
ლება ჩამოყალიბდნენ შემდეგი არსებითი ნიშ-
ნების მიხედვით: შინაარსის, ობიექტის, გამოყე-
ნებული მეთოდის, მასშტაბის, დროის, ფორმის,
სიზუსტის ხარისხისა და სხვ.

პროგნოზის ვერიფიკაცია – პროგნოზის სიზუსტის და საიმე-
დოობის ან დასაბუთების დონის შეფასება
სხვადასხვა მეთოდის (მათ შორის სტატისტიკუ-
რი) გამოყენებით. თანამედროვე ეტაპზე პროგ-
ნოსტიკის მსოფლიო პრაქტიკაში ფართოდ გა-
მოიყენება პროგნოზების ვერიფიკაციის შემდე-
გი ზოგადი ხერხები: პირდაპირი და ირიბი ვე-
რიფიკაცია, აგრეთვე რამდენიმე კონკრეტული
წესი.

პროგნოზის კორექტირება – პროგნოზის დაზუსტება მისი ვე-
რიფიკაციის შედეგების ან დამატებითი ანალი-
ზის შედეგად მიღებული ინფორმაციის საფუძ-
ველზე. პროგნოზის კორექტირება შეიძლება
განხორციელდეს მისი ზრდის ან შემცირების
მიმართულებით.

პროგნოზის სიზუსტე – პროგნოზის ნდობის ინტერვალის შე-
ფასება მისი განხორციელების მოცემული ალ-
ბათობის პირობებში. ასეთ შემთხვევაში სიზუს-
ტის ხარისხის მიხედვით პროგნოზები შეიძლე-
ბა იყოს: არაზუსტი (მიუღებელი), დამაკმაყოფი-
ლებელი, ზუსტი და ზეზუსტი.

პროგნოზის საიმედოობა – პროგნოზის განხორციელების ალ-
ბათობის შეფასება სანდოობის მოცემული ინ-
ტერვალის პირობებში.

პროგნოზის განხორციელების დიაპაზონი – პროგნოზის გან-
ხორციელების მინიმალურ და მაქსიმალურ
საზღვრებს შორის არსებული ინტერვალი (არე).
პროგნოზული მაჩვენებლების განხორციელე-
ბისათვის (შესრულებისათვის) მინიმალურ და
მაქსიმალურ (ქვედა და ზედა) საზღვრებთან ერ-
თად განისაზღვრება ასევე მათი საშუალო მნიშ-
ვნელობებიც.

პროგნოზის მინიმალურ და მაქსიმალურ
მნიშვნელობებს ზოგჯერ პესიმისტურ და ოპტი-
მისტურ პროგნოზებს უწოდებენ.

პროგნოზის შეცდომა – ეს არის პროგნოზულ მაჩვენებლებსა
და ფაქტობრივ მონაცემებს შორის არსებული
განსხვავება. იგი შეიძლება იყოს შემდეგი სა-
ხის: ამოსავალი (ემპირიული) მონაცემების შეც-
დომები, საპროგნოზო მოდელის შეცდომები,
ადეკვატურობის შეცდომები, პროგნოზის სტრა-
ტეგიის შეცდომები, პროგნოზულ გაანგარიშება-
თა შეცდომები და სხვ.

პროგნოზის შეცდომების განსაზღვრა ხორ-
ციელდება ძირითადად მათემატიკურ-სტატის-
ტიკური მეთოდებისა და ხერხების გამოყენე-
ბით.

პროგნოზული ალტერნატივა – ურთიერთგამომრიცხავი პროგ-
ნოზების ჯგუფში შემავალი ერთ-ერთი პროგნო-
ზი.

პროგნოზული აღგზნება – საპროგნოზო მოდელის ისეთი
მდგომარეობა, როდესაც რაიმე ზემოქმედებით
ირღვევა მისი ნორმალური ფუნქციონირება. იგი
შეიძლება იყოს სისტემატური და შემთხვევითი,
ან გარეგანი და შინაგანი. ეკონომიკურ-მათემა-
ტიკური მოდელირებისას აღგზნება ხორციელ-
დება მოდელში სტოქასტური კომპონენტის სა-
შუალებით. ხშირად პროგნოზული აღგზნება ას-
რულებს ინდიკატორის როლს იმაში, რომ აგე-
ბულ მოდელში არ არის ჩართული რაღაც მნიშ-
ვნელოვანი კომპონენტი (ცვლადი).

პროგნოზული გრაფების მეთოდი – იხ. „მიზნის ხე“.

პროგნოზული ვარიანტი – გაანგარიშებული პროგნოზების
ჯგუფში შემავალი ერთ-ერთი კონკრეტული ვერ-
სია (პროგნოზი).

პროგნოზული იმპუტაცია – იმპუტაციის პროცესში გამოიყენე-
ბა პროგნოზირების რომელიმე ცნობილი მარ-
ტივი მეთოდი ან მისი კონკრეტული მოდიფიკა-
ცია, რომლის საფუძველზეც განისაზღვრება მო-
ნაცემთა მასაში არარსებული მაჩვენებელი და
ამის შემდეგ მოხდება ინფორმაციული მასივის
(ან დროითი მწკრივის) შევსება.
პროგნოზული იმპუტაციის განხორციელება გუ-
ლისხმობს პირის (სპეციალისტის) მიერ მონა-
ცემთა დროით მწკრივში ტრენდის გამოვლენი-
სა და პროგნოზირების თუნდაც მარტივი სტა-
ტისტიკური მეთოდების ცოდნას.

პროგნოზული იმპუტაციის მეთოდის ავტო-
რია პროფესორი სიმონ გელაშვილი.

პროგნოზული ფონი – პროგნოზირების ობიექტის ეგზოგენური
(გარეშე) პირობების ერთობლიობა, რომლებსაც

ენდოგენურ (შიგა) ფაქტორებთან ერთად არსე-
ბითი მნიშვნელობა აქვთ პროგნოზირების მიზ-
ნისა და ამოცანების განხორციელებისათვის.

პროგნოზული ფაქტორი – პროგნოზირების ობიექტის განვითა-
რების განზოგადებული მახასიათებელი, რომ-
ლის გავლენა აუცილებლად გაითვალისწინება
პროგნოზული მაჩვენებლების გაანგარიშები-
სას. პროგნოზული ფაქტორი შეიძლება იყოს
რაოდენობრივად განზომადი და პირიქით, არა-
განზომადი.

პროგნოზული ჰორიზონტი – მაქსიმალურად შესაძლებელი
საპროგნოზო პერიოდის სიგრძე მოცემული
პროგნოზის სიზუსტის საზღვრებში.

პროგნოზირება – ნებისმიერი სფეროს მოვლენებისა და პრო-
ცესების მომავალი ცვლილების, ანუ პროგნო-
ზის შემუშავების (გაანგარიშების), პროცესი,
რომლის დროსაც გამოიყენება ერთი ან რამდე-
ნიმე მეცნიერული მეთოდი და/ან ხერხი. თანა-
მედროვე პირობებში პროგნოზული მაჩვენებ-
ლების გაანგარიშება ძირითადად ხდება კომპი-
უტერული ტექნიკისა და ტექნოლოგიების საშუ-
ალებით, ამასთან, პროგნოზირება შეიძლება
განხორციელდეს როგორც რაოდენობრივი, ისე
ხარისხობრივი მეთოდების გამოყენებით.

ეკონომიკური პროცესების პროგნოზირება
მოიცავს შემდეგ კონკრეტულ სფეროებს: ეკო-
ნომიკური დინამიკის, რესურსების, საზოგადო-
ებრივ მოთხოვნილებათა, მაკრო- და მიკრო-
ეკონომიკას, ინვესტიციებს, ფისკალურ სფე-
როს, საგარეო ვაჭრობას და მრავალ სხვა მოვ-
ლენას (პროცესს). პროგნოზირება მნიშვნელო-

ვან როლს ასრულებს ეკონომიკური განვითარე-
ბის კონცეფციის (ეკონომიკური სტრატეგიის)
შემუშავებისას და იგი მისი ერთ-ერთი მთავარი
მეცნიერული ინსტრუმენტია.

პროგნოზირების ეტაპი – პროგნოზის შემუშავების მთლიანი
პროცესის შემადგენელი ნაწილი, რომელზეც
ხორციელდება პროგნოზირების ცალკეული
კონკრეტული ამოცანების გადაწყვეტა სპეცია-
ლური მეთოდებითა და ხერხებით. ეს ეტაპებია:

o საპროგნოზო ორიენტაცია (პროგნოზი-
რების ობიექტის, მიზნის, ამოცანებისა და ჰო-
რიზონტის განსაზღვრა);

o პროგნოზირების ობიექტის შესახებ ინ-
ფორმაციული ბაზის შექმნა;

o პროგნოზირების მეთოდის ან მეთოდე-
ბის შერჩევა;

o საპროგნოზო მოდელის აგება;
o პროგნოზული მაჩვენებლების გაანგა-

რიშება;
o პროგნოზის სიზუსტისა და საიმედოო-

ბის შეფასება;
o სათანადო რეკომენდაციების ფორმი-

რება.

პროგნოზირების მეთოდი – პროგნოზის განსაზღვრის (გაანგა-
რიშების) მეცნიერული წესი. იგი არის როგორც
ზოგადი, ისე სპეციფიკური. პროგნოზირებაში
გამოყენებული ძირითადი მეთოდებია: სტატის-
ტიკური და ეკონომეტრიკული მეთოდები, მა-
თემატიკური მოდელირება, ექსტრაპოლაცია,
ექსპერტული შეფასება, ნორმატიული, კომპარა-
ტიული, ანუ ანალოგია და სხვ.

პროგნოზირების მეთოდები შეიძლება დაჯ-
გუფდეს სხვადასხვანაირად, როგორებიცაა: რა-
ოდენობრივი და ხარისხობრივი მეთოდები,
ეკონომიკურ-სტატისტიკურ და მათემატიკურ-
სტატისტიკურ მეთოდებად, ასევე – ინტუიციურ
(სუბიექტურ) და ფორმალიზებულ მეთოდებად.
პროგნოზირების ძირითად (ზოგად) მეთოდებს
აქვს ასევე მრავალი კონკრეტული მოდიფიკა-
ციაც (სახეობაც).

პროგნოზირების მეთოდიკა – პროგნოზის გაანგარიშების სპე-
ციალური კონკრეტული წესების ერთობლიობა.

პროგნოზირების მეთოდოლოგია – პროგნოზირების მეთოდე-
ბის ერთობლიობა, რომელიც თანამედროვე პე-
რიოდში რამდენიმე ათეულს ითვლის. ნებისმი-
ერი მოვლენისა და პროცესის პროგნოზის გაან-
გარიშება ხორციელდება პროგნოზირების ერ-
თი ან რამდენიმე მეთოდის ერთდროულად გა-
მოყენებით.

პროგნოზირების მიზანი – რაიმე მოვლენის ან პროცესის მო-
მავალი განვითარების მისაღწევი ორიენტირი.
მიზნის მიხედვით, პროგნოზი შეიძლება იყოს
საძიებო და ნორმატიული. საძიებო ეწოდება
ისეთ პროგნოზს, რომელშიც მოცემულია შესას-
წავლი ობიექტის მომავალი ცვლილების ძირი-
თადი მიმართულებები და მაჩვენებლები. ნორ-
მატიული პროგნოზი კი ასახავს კვლევის ობიექ-
ტის განვითარების დასახული მიზნის (სასურვე-
ლი დონის) მიღწევის ეტაპებს, პირობებსა და
ვადებს.

ნორმატიულ პროგნოზს სხვანაირად მიზ-
ნობრივ პროგნოზსაც უწოდებენ.

პროგნოზირების ობიექტი – კონკრეტული სოციალურ-ეკონო-
მიკური, მეცნიერულ-ტექნიკური, ბუნებრივი, პო-
ლიტიკური, დემოგრაფიული და სხვა მოვლენა
ან პროცესი, რომლისთვისაც უნდა განისაზღ-
ვროს მომავალი პერიოდის მდგომარეობა.

პროგნოზირების სტადია – იხ. პროგნოზირების ეტაპი.

,,პროგნოზირების ჟურნალი“ – საერთაშორისო სამეცნიერო რე-
ფერირებადი ჟურნალი, რომელიც გამოდის
აშშ-ში. მასში იბეჭდება სტატიები მოდელირე-
ბისა და პროგნოზირების სხვადასხვა დარგის
(მათ შორის სტატისტიკური) თანამედროვე თე-
ორიული, მეთოდოლოგიური და პრაქტიკული
მიღწევების შესახებ. ჟურნალში განსაკუთრე-
ბით ხშირად ქვეყნდება ისეთი სამეცნიერო
სტატიები, რომლებიც შეეხება ეკონომეტრი-
კულ-სტატისტიკურ მოდელირებას და პროგნო-
ზირებას, პროგნოზირების როლსა და მნიშვნე-
ლობას გადაწყვეტილებების მიღების პროცეს-
ში, ასევე კონკრეტული მოდელების პრაქტიკუ-
ლი გამოყენების მაგალითებს.

„პროგნოზირების საერთაშორისო ჟურნალი“ – საერთაშორისო
სამეცნიერო რეფერირებადი ჟურნალი, რომელ-
საც უშვებს პროგნოსტიკოსთა საერთაშორისო
ინსტიტუტი. მასში იბეჭდება სტატიები პროგნო-
ზირების სხვადასხვა მიმართულების თანამედ-
როვე თეორიული, მეთოდოლოგიური და პრაქ-
ტიკული მიღწევების შესახებ.

პროგნოზირების ხერხი – ერთი ან რამდენიმე ლოგიკური ან
მათემატიკური ოპერაცია, რომელიც მიმართუ-
ლია პროგნოზის შემუშავების პროცესში კონ-

კრეტული შედეგების (პროგნოზების) მისაღე-
ბად.

პროგნოსტიკა – მულტიმეცნიერული დისციპლინა, რომელიც
ქმნის პროგნოზირების თეორიას და მეთოდო-
ლოგიას. თავის მხრივ, პროგნოსტიკა რამდენი-
მე კონკრეტულ მიმართულებას მოიცავს, როგო-
რებიცაა: ეკონომეტრიკული, სტატისტიკური და
სხვ.

პროგნოსტიკოსთა საერთაშორისო ინსტიტუტი – დაარსდა
1996 წელს ლიონის უნივერსიტეტის პროფესორ
სპიროს მაკრიდაკისის ინიციატივით და იგი
იყო ამ ინსტიტუტის დირექტორთა საბჭოს პირ-
ველი თავმჯდომარე. ამჟამად იგი კვიპროსის
უნივერსიტეტის პროფესორია. მის შემდეგ აღ-
ნიშნულ ინსტიტუტს ხელმძღვანელობდნენ
მსოფლიოში ცნობილი მეცნიერები: რ. ბრაუნი,
კ. გრეინჯერი, ს. არმსტრონგი, ა. ზელნერი, ჰ.
სტეკლერი, დ. ჰენდრიუ, კ. უოლისი, პ. იუნგი,
რ. ენგლე, ფ. დიბოლდი, ჯ. ალენი, პ. გუდვინი
და მ. კლემენტსი. მათგან კ. გრეინჯერს და რ.
ენგლეს ეკონომიკის დარგში ნობელის პრემი-
ის ლაურეატის წოდება მიენიჭათ.

ჟურნალი „ფუტურისტი“ – საერთაშორისო ჟურნალი, რომელსაც
უშვებს „მომავლის მსოფლიო საზოგადოება“
და გამოდის ყოველ ორ თვეში. მასში იბეჭდება
სამეცნიერო და პრაქტიკული სტატიები პროგ-
ნოზირების სხვადასხვა საკითხზე.

ჟურნალი „ფუტურიბლი-2000“ – საერთაშორისო ჟურნალი, რო-
მელსაც უშვებს საერთაშორისო ორგანიზაცია
„ფუტურიბლი“ და გამოდის ყოველთვიურად.
მასში იბეჭდება მრავალფეროვანი სამეცნიერო
და პრაქტიკული ხასიათის სტატიები პროგნოს-
ტიკაში.

რეგრესია – მოვლენის (საშედეგო ნიშნის) საშუალო მნიშ-
ვნელობასა და მის მაფორმირებელ ფაქტორებს
შორის ურთიერთკავშირის მიმართულება. პირ-
ველად ეს ტერმინი შემოიღო ინგლისელმა სტა-
ტისტიკოსმა ფ. გალტონმა. რეგრესიას პრაქტი-
კაში მათემატიკური განტოლების სხვადასხვა
სახე აქვს, რომელიც განსაკუთრებით ფართოდ
გამოიყენება მრავალფაქტორული პროგნოზი-
რების პროცესში.

რეგრესიული ანალიზი – სტატისტიკის ერთ-ერთი მიმართულე-
ბაა, რომელიც ფართოდ გამოიყენება პროგნოს-
ტიკაში. იგი მოიცავს მოვლენათა და პროცესთა
შორის რეგრესიული დამოკიდებულების შეს-
წავლისა და შეფასების მეთოდებსა და ხერ-
ხებს. რეგრესიული ანალიზისას მთავარი როლი
ენიჭება რეგრესიის განტოლების აგებას, რომ-
ლის საშუალებითაც შესაძლებელი იქნება შე-
დეგობრივი და ფაქტორული ნიშნების (დამოკი-
დებული და დამოუკიდებელი ცვლადების) საშუ-
ალო მნიშვნელობების განსაზღვრა იმ შემ-
თხვევაში, როდესაც უკვე ცნობილია სხვა მნიშ-
ვნელობები.

რეგრესიული ანალიზი ახლოსაა კორელა-
ციურ ანალიზთან და უმეტესად მასთან ერთად
გამოიყენება, რომლის საშუალებითაც განი-
საზღვრება მოვლენათა შორის ურთიერთკავში-
რის სიმჭიდროვის ხარისხი.

რეგრესიული მოდელი – ეკონომიკურ-სტატისტიკური მოდელი,
რომელიც გამოისახება რეგრესიის განტოლე-
ბით ან რეგრესიულ განტოლებათა სისტემით
და აერთიანებს ენდოგენურ და ეგზოგენურ სი-
დიდეებს, ასევე დამოკიდებულ და დამოუკიდე-
ბელ ცვლადებს.

რეკურსიული კავშირი – სოციალურ, ეკონომიკურ და სხვა სახის
მოვლენებსა და პროცესებს შორის არსებული
შეუქცევადი კავშირი, რომლის დროსაც ნათ-
ლად ჩანს მიზეზები და შედეგები.

რეკურსიული მოდელი – მოდელი, რომელსაც ახასიათებს რე-
კურსიის მათემატიკური თვისება, ე. ი. ცვლადის
შემდგომი მნიშვნელობების თანმიმდევრობი-
თი განსაზღვრა წინა მნიშვნელობების საფუძ-
ველზე.

რეტროსპექტული პროგნოზი – პროგნოზი, რომელიც საშუალე-
ბას იძლევა, წარსულ პერიოდში მოვლენის გან-
ვითარების პროგნოზული მაჩვენებლები შეუ-
დარდეს იმავე პერიოდის ფაქტობრივ მონაცე-
მებს. ასეთი პროგნოზის გამოყენებით შესაძ-
ლებელია, განისაზღვროს მომავალი პერიოდის
პროგნოზული მაჩვენებლების სიზუსტისა და სა-
იმედოობის ხარისხი ფაქტორთა გავლენის სტა-
ბილურობის პირობებში.

რეტროვერიფიკაცია – პროგნოზის ვერიფიკაცია საპროგნოზო
მოდელის ადეკვატურობის შემოწმების გზით
წარსული პერიოდისათვის. მას ზოგჯერ ინვერ-
სიულ ვერიფიკაციასაც უწოდებენ.

რიცხობრივი მოდელი – ეკონომიკურ-მათემატიკური მოდელი,
რომლის ძირითადი ელემენტები არის შესას-
წავლი ობიექტის მახასიათებლების რაოდე-
ნობრივი (რიცხობრივი) მნიშვნელობები.

„რომის კლუბი“ – საერთაშორისო ორგანიზაცია, რომელიც და-
არსდა 1966 წელს ცნობილი იტალიელი მეწარ-
მის, აურელიო პეჩეის, ინიციატივით. ამ ორგა-
ნიზაციის ძირითადი მისიაა გლობალური პრობ-
ლემებისა და, მათ შორის, გრძელვადიანი და
ზევადიანი გლობალური პროგნოზების შემუშა-
ვება ეკონომიკური, ეკოლოგიური, დემოგრაფი-
ული, სოციალური, რესურსების მომავალი
ცვლილებების შესახებ. ამჟამად მისი მთავარი
ოფისი მდებარეობს შვეიცარიაში.

საბალანსო მოდელი – ფორმალიზებულად ეს შეიძლება იყოს
განტოლება ან მათი სისტემა, რომლებიც აკმა-
ყოფილებს ორი ელემენტის შესაბამისობის
მოთხოვნას (შესაბამისობაში იგულისხმება ტო-
ლობა): რესურსების არსებობა და მათი გამოყე-
ნება, ყოველი პროდუქტის წარმოება და მასზე
მოთხოვნილება, სამუშაო ძალის არსებობა და
სამუშაო ადგილების რაოდენობა, მოსახლეო-
ბის საქონელზე მოთხოვნა და მიწოდება და
სხვ.

საბალანსო მოდელების მნიშვნელოვანი
სახეებია ეკონომიკისა და მისი ცალკეული
დარგების მატერიალური, შრომითი და ფინან-
სური ბალანსები, აგრეთვე დარგთაშორისი ბა-
ლანსები.

საექსპერტო შეფასება – ექსპერტის ან ექსპერტთა ჯგუფის აზ-
რი პროგნოზირების დასახული მიზნის შესახებ.
პირველ შემთხვევაში გამოიყენება ტერმინი
„ინდივიდუალური საექსპერტო შეფასება“, ხო-
ლო მეორეში „კოლექტიური (ჯგუფური) საექ-
სპერტო შეფასება“.

საექსპერტო შეფასების მეთოდი – პროგნოზირების მეთოდი,
რომელიც ემყარება კონკრეტულ დარგში მა-
ღალკვალიფიციური სპეციალისტის (ექსპერ-
ტის) ან ექსპერტთა ჯგუფის კომპეტენტურ აზ-
რებს (ჰიპოთეზებს) საპროგნოზო ობიექტის მო-



87

მავალი ცვლილების შესახებ. პირველ შემთხვე-
ვაში იგი არის ინდივიდუალური ექსპერტული
შეფასების, ხოლო მეორეში – კოლექტიური ექ-
სპერტული შეფასების მეთოდი.

სამომენტო დროითი მწკრივი – სხვადასხვა მოვლენისა და
პროცესის მდგომარეობის ამსახველი სტატის-
ტიკური სიდიდეების (მაჩვენებლების) თანმიმ-
დევრული მწკრივი დროის სხვადასხვა პერიო-
დის დასაწყისისათვის ან სხვა კონკრეტული
მომენტისათვის (თარიღისათვის).

ეკონომიკური, სოციალური, დემოგრაფიუ-
ლი და სხვა მოვლენების ცვლილებების ამსახ-
ველი სამომენტო დროითი მწკრივის სიდიდეე-
ბის შეკრება არ შეიძლება, რადგან ამ შემთხვე-
ვაში უაზრო (აბსურდული) შედეგები მიიღება.

საპროგნოზო მოდელი – პროგნოზირების ობიექტის ლოგიკუ-
რი, სტატისტიკური, ეკონომეტრიკული ან მათე-
მატიკური სქემა (გამოსახულება), რომელიც სა-
შუალებას იძლევა, განისაზღვროს ობიექტის
შესაძლებელი მდგომარეობა მომავალი პერიო-
დისათვის.

საპროგნოზო მოდელის პარამეტრი – პროგნოზირების ობიექ-
ტის რაოდენობრივი მახასიათებელი, რომელ-
საც მოიცავს მოდელი და იგი მიიჩნევა მუდმივ
სიდიდედ საპროგნოზო დროის განმავლობაში.

საპროგნოზო მოდელის ცვლადი – პროგნოზირების ობიექტის
რაოდენობრივი მახასიათებელი, რომელიც
წარმოდგენილია მოდელში და ცვალებადია
პროგნოზირების მთელი პერიოდის განმავლო-
ბაში.

საპროგნოზო მოდელის ენდოგენური ცვლადი – პროგნოზირების
ობიექტის რაოდენობრივი მახასიათებელი, რო-
მელიც მოცემულია მოდელში და მისი სიდიდე
დამოკიდებულია ობიექტის შინაგან სტრუქტუ-
რასა და თავისებურებებზე (ურთიერთკავშირებ-
ზე).

საპროგნოზო მოდელის ეგზოგენური ცვლადი – პროგნოზირების
ობიექტის რაოდენობრივი მახასიათებელი, რო-
მელიც წარმოდგენილია მოდელში და მისი სი-
დიდე დამოკიდებულია ობიექტის გარეგან ფაქ-
ტორებზე.

საპროგნოზო პერიოდი – დროის ის მონაკვეთი, რომლისთვი-
საც მუშავდება (გაიანგარიშება) კონკრეტული
პროგნოზი.

საპროგნოზო ორიენტაცია – პროგნოზირების საწყისი ეტაპი,
რომლის დროსაც განისაზღვრება პროგნოზი-
რების მიზანი და ძირითადი ამოცანები, მათი
განხორციელების შესაძლო გზები და საშუალე-
ბები. ამავე სტადიაზე ხდება საპროგნოზო ობი-
ექტის ზუსტი განსაზღვრა და გამოყოფა, მისი
რეტროსპექტული განვითარების ზოგადი დახა-
სიათება, ასევე სხვა ობიექტებთან ურთიერ-
თკავშირების დადგენა.

საქართველოს მეცნიერულ-ტექნიკური პროგრესის კომპლექსუ-
რი პროგრამა 1986-2005 წლებისათვის – მეცნიე-
რებისა და ტექნიკის განვითარების ძირითადი
მიმართულების გრძელვადიანი (20-წლიანი)
პროგნოზი, რომელიც დამტკიცდა 1983 წელს.

საქართველოს ისტორიაში ეს იყო პირველი
მეცნიერულად გაანგარიშებული გრძელვადია-

ნი პროგნოზი. იგი მოიცავდა პროგნოზების შემ-
დეგ ძირითად ჯგუფებს, ესენია: მეცნიერულ-
ტექნიკური პოტენციალის შეფასება, პრობლე-
მები; მეცნიერული კვლევის მთავარი მიმართუ-
ლებანი; ეკონომიკის დარგებში ტექნიკური
პროგრესის ძირითადი მიმართულებანი მეცნი-
ერების მიღწევების, შრომითი და ბუნებრივი
რესურსების გათვალისწინებით; მეცნიერებისა
და ტექნიკის მიღწევების ეკონომიკაში დანერ-
გვის წინაპირობები და შედეგები; მეცნიერულ-
ტექნიკური პროგრესის უმნიშვნელოვანესი ღო-
ნისძიებები 1986-2005 წლებისათვის.

საშუალოვადიანი პროგნოზი – ეკონომიკური, სოციალური,
ეკოლოგიური, მეცნიერულ-ტექნიკური, დემოგ-
რაფიული და სხვა სფეროს მოვლენათა პროგ-
ნოზი, რომელიც მოიცავს საპროგნოზო პერი-
ოდს ორიდან 6 წლამდე.

საძიებო პროგნოზი – პროგნოზი, რომლის არსი პროგნოზირე-
ბის ობიექტის მომავალ პერიოდში შესაძლებე-
ლი მდგომარეობის განსაზღვრაა, წინასწარ მო-
ცემული საწყისი პირობების გათვალისწინებით.
იგი შეიძლება იყოს აქტიური ან პასიური.

საწარმოო ფუნქცია – რეგრესიის განტოლების სახით მოცემუ-
ლი ეკონომიკურ-მათემატიკური მოდელი, რო-
მელიც ასახავს რესურსების ხარჯვას (ფაქტორე-
ბი) და გამოშვებული პროდუქციის მოცულობას
(შედეგობრივი მაჩვენებელი) შორის ურთიერ-
თდამოკიდებულებას. შედარებით უფრო ფარ-
თოდ გამოიყენება წრფივი საწარმოო ფუნქცია,
აგრეთვე კობიდუგლასის, ლეონტიევის და სხვა
საწარმოო ფუნქციები. საწარმოო ფუნქციები

გამოიყენება როგორც მიკროეკონომიკურ, ისე
მაკროეკონომიკურ გაანგარიშებებში.

სეზონური სურათი დროით მწკრივებში – ეს არის ერთი და იმა-
ვე ზომის განმეორებადი სურათები დიაგრამაზე
დროითი მწკრივების თანმიმდევრულ პერიო-
დებში. რეალურად ეს არის სეზონური ფაქტო-
რების ზემოქმედების შედეგების გრაფიკული
გამოსახულება. დროის თანმიმდევრული პერი-
ოდები შეიძლება იყოს კვარტლების, თვეების
ან კვირების გამოყოფით.

სიმბოლური მოდელი – მოდელი, რომელშიც გამოყენებულია
რაიმე სიმბოლოები (ნიშნები).

სისტემურობის პრინციპი პროგნოზირებაში – იგი გულის-
ხმობს შემდეგს: საპროგნოზო ობიექტი უნდა
იყოს სისტემა, რაც იმას ნიშნავს, რომ იგი არის
ერთმანეთთან დაკავშირებული ენდოგენური
და ეგზოგენური ელემენტების ერთობლიობა,
რომელიც ხასიათდება ერთიანი მიზნით, და-
ნიშნულებითა და ფუნქციონირებით. ამასთანა-
ვე, შესაძლებელი უნდა იყოს სისტემის რეგუ-
ლირება.

სოციომეტრია – მეცნიერების თანამედროვე დარგი, რომე-
ლიც შეისწავლის სოციალური მოვლენებისა და
პროცესების განვითარების რაოდენობრივ კა-
ნონზომიერებებს მათემატიკური სტატისტიკის
მეთოდებითა და ხერხებით. იგი არის კომპლექ-
სური დისციპლინა, რომელიც ორგანულად აერ-
თიანებს სტატისტიკის, სოციოლოგიისა და მა-
თემატიკის თეორიულ-მეთოდოლოგიურ მიღწე-
ვებს.

სოციომეტრიულ კვლევაში ფართო ადგილი
უკავია სტატისტიკურ მოდელირებას და პროგ-
ნოზირებას.

სოციომეტრიული მოდელი – სოციალური სფეროს მოვლენები-
სა და პროცესების მდგომარეობისა და ცვლი-
ლებების ამსახველი სქემა (მოდელი), რომლის
პარამეტრების შეფასება ხორციელდება მათე-
მატიკური სტატისტიკის მეთოდებითა და ხერ-
ხებით. ასეთი მოდელების საშუალებით შესაძ-
ლებელია კონკრეტული სოციალური პროცესე-
ბის ანალიზი და პროგნოზირება როგორც მაკ-
რო-, ისე მიკროდონეზე.

სოციომეტრიული მოდელი უმეტესად წარ-
მოადგენს მრავალფაქტორიან რეგრესიულ
განტოლებას ან მათ სისტემას, რომელშიც მო-
ცემულია საძიებო მაჩვენებლებისა და სხვა-
დასხვა ფაქტორის ურთიერთდამოკიდებულება.

სტატიკური მოდელი – მოდელი, რომელიც ასახავს შესასწავლი
ობიექტის მდგომარეობასა და მის ურთიერ-
თკავშირებს დროის განსაზღვრული მომენტი-
სათვის (თარიღისათვის). ასეთ შემთხვევაში
სტატიკურ მოდელში ჩართული ცვლადები აი-
ღება უცვლელი მნიშვნელობებით.

სტატისტიკური ექსპერიმენტი – ეკონომიკური და სოციალური
პროცესების კომპლექსურ ანალიზსა და
პროგნოზირებაში სტატისტიკური ინფორმაციის
მიღების დამატებითი წყარო, რათა შეივსოს
აუცილებელი ინფორმაციის უკმარისობა.

ექსპერიმენტით მიღებული ინფორმაცია
ახასიათებს შესასწავლი მოვლენის ან პროცე-
სის მდგომარეობას, ან მასზე მოქმედი ფაქტო-

რების გავლენას აწმყოში, ე. ი. ექსპერიმენტის
ჩატარების პერიოდში. უნდა აღინიშნოს, რომ
სტატისტიკური ექსპერიმენტი საშუალებას არ
იძლევა, განისაზღვროს შესასწავლი ობიექტის
მდგომარეობა წარსულში; მას არ შეუძლია, დაა-
ხასიათოს მოცემული მოვლენის ან პროცესის
წარსული განვითარების ნიშნები და კანონზო-
მიერებანი.

უნდა აღინიშნოს, რომ საბუნებისმეტყველო
მეცნიერებებისგან განსხვავებით, სოციალურ
და ეკონომიკურ სფეროში ექსპერიმენტის ჩატა-
რების შესაძლებლობები შედარებით შეზღუდუ-
ლია. შეუძლებელია ყოველი სოციალურ-ეკონო-
მიკური მოვლენის განვითარების მდგომარეო-
ბისა და მასზე მოქმედი ფაქტორების გავლენის
განსაზღვრისათვის სტატისტიკური ექსპერიმენ-
ტის ჩატარება.

სტატისტიკური იმპუტაცია – პრაქტიკული შინაარსით არის
რაიმე შესასწავლი მოვლენის შესახებ არსებუ-
ლი მონაცემების შევსება, მათი სისრულის დო-
ნის ამაღლება. რეალურ სინამდვილეში, ეს
ხორციელდება პირობითი (გაანგარიშებითი)
მონაცემების შეტანით მოცემული (არსებული)
მონაცემების მთლიან მასაში. აქ იგულისხმება,
რომ სტატისტიკური ანალიზისა და პროგნოზი-
რებისათვის საჭირო მონაცემთა ერთობლიობას
(მწკრივს) აკლია რაღაც გარკვეული ნაწილი
(ერთი ან რამდენიმე კონკრეტული მონაცემი,
სიდიდე). სწორედ ასეთი არარსებული სიდიდე-
ების გაანგარიშებისა და სათანადო ადგილზე
მათი ჩაწერის (მაჩვენებელთა მწკრივის შევსე-
ბის) თეორიული და პრაქტიკული პროცესია იმ-
პუტაცია.

სტატისტიკური ინერციულობა – ეს არის ეკონომიკური, სოცია-
ლური და სხვა სფეროს მოვლენებისა და პრო-
ცესების განვითარების ძირითადი ტენდენციე-
ბის შედარებით სტაბილური მიმართულების შე-
ნარჩუნება დროის მეტ-ნაკლებად ხანგრძლივი
პერიოდისათვის. ინერციულობის არსებობისას
დროითი მწკრივის ტრენდის ცვლილება უმნიშ-
ვნელოა. მოვლენათა სტატისტიკურ ინერციუ-
ლობას დიდი მნიშვნელობა აქვს მოკლევადია-
ნი და საშუალოვადიანი პროგნოზების შემუშა-
ვების დროს და განსაკუთრებით მაშინ, როდე-
საც იგი ემყარება ტრენდის ექსტრაპოლაციას.

სტატისტიკური ინერციულობა ვლინდება
ორი სახით:

1. როგორც ობიექტის განვითარების ხასია-
თის შენარჩუნება დინამიკაში;

2. როგორც ურთიერთკავშირების სტაბილუ-
რობა, ე. ი. მოვლენის ფორმირების მექანიზმის
ზოგადი სქემის შენარჩუნება დროის შედარე-
ბით ხანგრძლივი პერიოდის განმავლობაში.

სტატისტიკური კანონზომიერება – მოვლენათა და პროცესთა
დროსა და სივრცეში ცვლილების რაოდენობ-
რივი კანონზომიერება, რომელიც ვლინდება
დაკვირვებათა საკმაოდ დიდი რიცხვის პირო-
ბებში. იგი არის საშუალო კანონზომიერება და
დამახასიათებელია არა ცალკეული შემთხვევე-
ბისათვის, არამედ მათი ერთობლიობისათვის.

სტატისტიკური კანონზომიერების გამოვ-
ლენაში მნიშვნელოვან როლს ასრულებს დიდ
რიცხვთა კანონი. თუ ცნობილია ობიექტის
ცვლილების სტატისტიკური კანონზომიერება,
მაშინ შესაძლებელია, რომ განსაზღვრული ალ-
ბათობით, წინასწარ დადგინდეს მისი მომავა-



94

ლი განვითარება, ე. ი. მოხდეს პროგნოზული
შეფასება. ამიტომ, უმეტეს შემთხვევაში, ეკო-
ნომიკური მოვლენებისა და პროცესების პროგ-
ნოზირება ემყარება სტატისტიკური კანონზომი-
ერების გამოვლენას, მის ფორმალიზებულ
ასახვას და ანალიზს.

სტატისტიკური პროგნოზი – ნებისმიერი სფეროს მასობრივი
ხასიათის მოვლენებისა და პროცესების მომა-
ვალი პერიოდის რაოდენობრივი სიდიდე, რო-
მელიც მიღებულია პროგნოზირების პროცესში,
როგორც დასაბუთებული მეცნიერული შედეგი.
ამ შემთხვევაში დასაბუთება გულისხმობს იმას,
რომ პროგნოზი მიღებულია სტატისტიკური მო-
ნაცემების ანალიზისა და პროგნოზირების რო-
მელიმე მეცნიერული მეთოდის გამოყენების
შედეგად.

სტატისტიკური პროგნოზები მრავალი სახი-
საა და მათი კლასიფიკაცია სხვადასხვა ნიშნის
მიხედვით ხორციელდება.

სტაციონარული დროითი მწკრივები – ეწოდება ისეთ დროით
მწკრივებს, რომელთა სტატისტიკური მახასია-
თებლები დროის მიმდინარეობაზე მნიშვნე-
ლოვნად დამოკიდებული არ არის. კონკრეტუ-
ლად, ეს ნიშნავს იმას, რომ მოცემული დროის
მონაკვეთში მონაცემთა გენერაციის პროცესს
მუდმივი საშუალო სიდიდე აქვს და ასევე, დრო-
ითი მწკრივების ვარიაცია მუდმივია.

სტაციონარული მოდელი – მოდელი, რომელშიც ასახულია ისე-
თი ეკონომიკური, სოციალური, დემოგრაფიული
ან სხვა სფეროს მოვლენა და პროცესი, რომ-

ლის ძირითადი მახასიათებლები უცვლელია
დროის შედარებით ხანგრძლივ პერიოდში.

სტოქასტური ალტერნატივა – სტატისტიკურ მოდელირებასა
და პროგნოზირებაში ეს არის გადაწყვეტილება,
რომლის განხორციელების შედეგები შემთხვე-
ვითი ხასიათისაა.

სტოქასტური მოდელი – ეკონომიკურ-მათემატიკური მოდელი,
რომელიც მოიცავს შემთხვევით კომპონენტებს
(ცვლადებს). იგი აიგება ისეთი ობიექტების
პროგნოზირების დროს, რომელთა ფუნქციონი-
რება დამოკიდებულია არარეგულარულ, შემ-
თხვევით ფაქტორებზე. აქედან გამომდინარე,
მოდელში შემავალი კომპონენტების მახასია-
თებლები განისაზღვრება არა ერთმნიშვნე-
ლოვნად, არამედ მათი ალბათობის განაწილე-
ბის კანონების საშუალებით. ამიტომ სტოქას-
ტურ მოდელებში უფრო რეალურად აისახება ის
ეკონომიკური პროცესები, რომლებსაც უმეტე-
სად ალბათური ხასიათი აქვს.

სტოქასტური მოდელების აგებისას ძირი-
თადად გამოიყენება კორელაციური და რეგრე-
სიული ანალიზის მეთოდები და ხერხები, ასევე
სხვა სტატისტიკური მეთოდები. სტოქასტურ მო-
დელებს სხვანაირად არადეტერმინირებული,
ალბათური მოდელები ეწოდება.

სტოქასტური მიდგომა – შესასწავლი ობიექტი განიხილება
როგორც შემთხვევით ფაქტორთა ერთობლივი
ზემოქმედების შედეგი და აიგება მისი ცვლი-
ლების ეკონომიკურ-სტატისტიკური მოდელი.
ეკონომიკურ მოვლენათა და პროცესთა უმეტე-
სობის რეალურ განვითარებას სტოქასტური ხა-

სიათი აქვს. ამიტომ მათი მოდელირებისა და
პროგნოზირებისას დიდი მნიშვნელობა და
ფართო გამოყენება აქვს სტოქასტურ მიდგომას.

სტრატიფიკაციული იმპუტაცია – ამ შემთხვევაში არსებული
ინფორმაციის მთლიანი მოცულობა დაიყოფა
ერთგვაროვან სტრატებად (ჯგუფებად), ხოლო
შემდეგ ყოველი ცალკეული ჯგუფის მიხედვით
განისაზღვრება რომელიმე სტატისტიკური სა-
შუალო მაჩვენებელი, კერძოდ: არითმეტიკული
საშუალო, მოდა ან მედიანა. ამის შემდეგ მოხ-
დება იმპუტაციის განხორციელება მონაცემთა
შესაბამისი ჯგუფისათვის.

სტრუქტურული მოდელები – ეკონომიკურ-მათემატიკური მოდე-
ლების ერთ-ერთი ძირითადი ტიპი, რომლებშიც
ასახულია შესასწავლი სისტემის შინაგანი
სტრუქტურა და მისი ურთიერთკავშირების სქე-
მა.

ფუნქციონალური მოდელებისაგან განსხვა-
ვებით, სტრუქტურულ მოდელებში არ აისახება
საპროგნოზო სისტემის სხვა ობიექტებთან ურ-
თიერთკავშირის მექანიზმი.

სუბლოკალური პროგნოზი – პროგნოზი, რომელიც ასახავს კონ-
კრეტული მოვლენის ან პროცესის მომავალი
განვითარების მეცნიერულ შეფასებებს შეზღუ-
დული მასშტაბის (ტერიტორიის) ფარგლებში,
როგორიცაა, მაგალითად, მოსახლეობის რიცხ-
ოვნობის პროგნოზი ცალკეული რაიონების (მუ-
ნიციპალიტეტების) ან ქალაქების მიხედვით.

სცენარის მეთოდი – პროგნოზირების ანალიზური მეთოდი,
რომელიც ემყარება პროგნოზირების ობიექტის

მდგომარეობის ლოგიკური თანმიმდევრობის
დადგენას დროში, მისი განვითარების საბო-
ლოო მიზნის დასადგენად სხვადასხვა პირობე-
ბისათვის.

სცენარი პროგნოზირებაში – კვლევის ობიექტის ცვლილების
შესაძლებელი ვარიანტების ძირითადად თვი-
სებრივი აღწერა წინასწარ განსაზღვრული
სხვადასხვა პირობების გათვალისწინებით.
სცენარი არ წარმოადგენს პროგნოზს. იგი არის
საპროგნოზო სისტემის (ობიექტის) განვითარე-
ბის შესაძლებელი ვარიანტების ფართო (კომ-
პლექსური) დახასიათება შემდგომი ანალიზისა
და ოპტიმალური საპროგნოზო ვარიანტის შერ-
ჩევის მიზნით.

სპირმენის კოეფიციენტი – სპეციალურ ლიტერატურაში ფარ-
თოდ ცნობილი მაჩვენებელი, რომელიც შემუ-
შავდა ინგლისელი მეცნიერის, ჩარლზ სპირმე-
ნის მიერ. მისი საშუალებით შესაძლებელია
მოხდეს ექსპერტული პროგნოზების ხარისხის
შეფასება. იგი გაიანგარიშება სპეციალური
ფორმულით და მისი კონკრეტული მნიშვნელო-
ბები მოთავსებულია მინუს 1-იდან პლუს 1-ამდე
საზღვრებში.

ტენდენცია პროგნოზირებაში – პროგნოზირების ობიექტის
(მოვლენის, პროცესის) ცვლილების მიმართუ-
ლება, რომელიც წარმოდგენილია ანალიზური
(ტექსტის), რიცხვების (დროითი მწკრივის), ან
გრაფიკული სახით.

ნებისმიერი მოვლენის (პროცესის) ტენ-
დენცია ყალიბდება როგორც ძირითადი, ისე
ციკლური, შემთხვევითი და სეზონური ფაქტო-
რების ერთობლივი ზემოქმედების შედეგად.

ტექნოლოგიური პროგნოზირება – მეცნიერულ-ტექნიკური
პროგრესის პროგნოზირების ერთ-ერთი სახე,
რომელიც ასახავს სხვადასხვა ტექნოლოგიური
პრინციპების განვითარების დინამიკურ პრო-
ცესს. იგი მოიცავს ახალი ტექნოლოგიების შექ-
მნის, დანერგვისა და პრაქტიკული რეალიზაცი-
ის პროცესის მეცნიერულ წინასწარმეტყველე-
ბას.

ტექნოლოგიური პროგნოზირება შეიძლება
იყოს საძიებო და ნორმატიული, ან მოიცავდეს
ორივეს ერთად.

„ტვინით იერიშის“ მეთოდი – კოლექტიური (ჯგუფური) საექ-
სპერტო შეფასების მეთოდი, რომელიც ემყარე-
ბა ექსპერტთა შემოქმედებითი საქმიანობის
წახალისებას პროგნოზირების კონკრეტული
მიზნის ერთობლივი განხილვის გზით. ამ მეთო-

დის გამოყენება რეგლამენტებულია შემდეგი
წესებით: ნებადართულია ერთი ექსპერტის
მრავალჯერ გამოსვლა განხილვისას, აკრძალუ-
ლია წამოყენებული იდეების კრიტიკა, შეზღუ-
დულია გამოსვლის დრო, აუცილებლად ფიქ-
სირდება ყველა გამოთქმული იდეა, წამოყენე-
ბული იდეების შეფასება ხორციელდება მხო-
ლოდ შემდგომ ეტაპებზე.

ამ მეთოდს ზოგჯერ „გონებრივი შტურმის“,
ან „იდეათა გენერაციის“ მეთოდსაც უწოდებენ.

ტრენდი – პროგნოზირების ობიექტის განვითარების ძი-
რითადი ტენდენცია, მისი მთავარი მიმართუ-
ლება, რომელიც თავისუფალია (ნაწილობრივ
და არა მთლიანად) შემთხვევითი გადახრებისა-
გან. ამასთან, ტრენდი ყალიბდება უმეტესად
ძირითადი, არსებითი ფაქტორების ზემოქმედე-
ბის შედეგად. საზღვარგარეთის სპეციალურ
ლიტერატურაში ტრენდს ზოგჯერ „საუკუნის
ტენდენციას“ უწოდებენ.

პროგნოზირებისას ტრენდის დადგენა ხდე-
ბა სხვადასხვა მეთოდისა და ხერხის გამოყენე-
ბით.

ტრენდული მოდელი – დინამიკური მოდელი, რომელშიც სამო-
დელო სოციალურ-ეკონომიკური სისტემა აისა-
ხება მისი ძირითადი მაჩვენებლების ტრენდის
მეშვეობით. პროგნოზირებაში ტრენდი არის
დროითი მწკრივის ძირითადი შემადგენელი
კომპონენტი, რომლის მიხედვითაც განისაზღ-
ვრება სხვა ელემენტები (პროგნოზული მაჩვე-
ნებლები). ფორმალიზებულად, ტრენდი გამოი-
სახება საპროგნოზო მოდელში (მაგალითად,
განტოლებაში) დროის ფაქტორის შეტანით.



100

უ

უმცირეს კვადრატთა მეთოდი – მათემატიკურ-სტატისტიკური
მეთოდი, რომელიც გამოიყენება დროითი
მწკრივების მოსწორებისას და კორელაციური
კავშირების ფორმის გამოვლენისას. ამ მეთო-
დის გამოყენებისას მთავარი პირობა ასეთია:
მოსწორებული (თეორიული) დონეების გადახ-
რების კვადრატების ჯამი ფაქტობრივი (ემპირი-
ული) დონეებისგან უნდა იყოს მინიმალური.

უმცირეს კვადრატთა მეთოდი შეიძლება
იყოს პირდაპირი და ირიბი. იგი ფართოდ გამო-
იყენება ეკონომეტრიკულ და სტატისტიკურ
პროგნოზირებაში.

უწყვეტი მოდელი – ეკონომიკურ-მათემატიკური მოდელი, რო-
მელიც არ მოიცავს დისკრეტულ სიდიდეებს.
ასეთი მოდელები აიგება უწყვეტი სისტემების
კვლევისას, რომლის ცალკეულ ელემენტებს
შორის ურთიერთკავშირები აისახება ცვლადი
სიდიდეებით.

ფაქტორული ანალიზი – ეკონომეტრიკული და სტატისტიკური
მოდელირებისა და პროგნოზირების ერთ-ერთი
მთავარი ეტაპი, რომელზეც ხორციელდება
სხვადასხვა ფაქტორის როგორც ინდივიდუალუ-
რი, ისე კომპლექსური ზემოქმედების გამოვლე-
ნა და შეფასება საშედეგო ნიშნის მნიშვნელო-
ბაზე. ფაქტორული ანალიზისას შეისწავლება
როგორც ცალკეული ფაქტორების, ისე მათი
ჯგუფების გავლენის ხარისხი საშედეგო ნიშნის
სიდიდეზე, ხორციელდება მათი თანმიმდევრო-
ბითი ჩართვა საპროგნოზო მოდელში და მიღე-
ბული შედეგების ურთიერთშედარება.

ფორმალური მიდგომა პროგნოსტიკაში – ასეთი მიდგომისას
პროგნოზირება განიხილება როგორც თეორიუ-
ლი კვლევის სფერო, რომლის დროსაც მიღებუ-
ლი შედეგი, ე. ი. პროგნოზი, არის შესასწავლი
ობიექტის მომავალი ცვლილების შესახებ თეო-
რიული მსჯელობის შედეგად მიღებული დას-
კვნა. ამ შემთხვევაში პროგნოსტიკა არის მეც-
ნიერული მიმართულება, რომელიც ამუშავებს
პროგნოზირების თეორიულ ცნებებსა და ტიპო-
ლოგიის პრინციპებს, ხოლო პროგნოზირების
ობიექტი უახლოვდება აბსტრაქციას და თვით
პროგნოზირება ახორციელებს თეორიული კონ-
სტრუქციების აგებას.

ფუტურიბლი – პროგნოსტიკის საერთაშორისო ასოციაცია, რო-
მელიც დაარსდა 1960 წელს პარიზში. იგი ამუშა-
ვებს სხვადასხვა სახის პროგნოზების მეთოდო-
ლოგიურ და პრაქტიკულ საკითხებს, ასრულებს
საკონსულტაციო ფირმის ფუნქციებს, ახორციე-
ლებს სპეციალისტთა მომზადებასა და გადამ-
ზადებას, აგრეთვე ინფორმაციის გაცვლას და
გავრცელებას პროგნოზირების სხვადასხვა
(როგორც ეროვნული, ისე საერთაშორისო)
კვლევით ცენტრებსა და ინდივიდუალურ მეცნი-
ერებს შორის.

ფუნქციონალური მოდელები – ეკონომიკურ-მათემატიკური მო-
დელების ერთ-ერთი ძირითადი ტიპი, რომლებ-
შიც აისახება შესასწავლი სისტემის ცვლილე-
ბის სქემა შინაგანი და გარეშე ფაქტორების ზე-
მოქმედებით. ასეთ მოდელებში მხედველობაში
არ მიიღება საპროგნოზო სისტემის შინაგანი
სტრუქტურა, მაგრამ ისინი დიდ როლს ასრულე-
ბენ სტრუქტურული მოდელების აგებაში.



103

ღ

ღია მოდელი – მოდელი, რომელშიც მოცემულია ისეთი სისტე-
მის მდგომარეობა ან ფუნქციონირება, რომე-
ლიც გარემოსთან ურთიერთქმედებს შემდეგი
ასპექტებით: ენერგეტიკული, რესურსების, ინ-
ფორმაციული და სხვ.

ღია მოდელები გამოიყენება უმეტესად
გლობალური პროგნოზირებისას; რაც უფრო
ღიაა მოდელი, მით უფრო მეტია მისი ფუნქციო-
ნირების შესაძლებელი ვარიანტები და, შესაბა-
მისად, ფართოა დასაშვები გადაწყვეტილებე-
ბის სფერო. მაგალითად, ქვეყნის მასშტაბით
შემუშავებულ ღია მოდელებში მოცემულია ისე-
თი კომპონენტები, როგორებიცაა საქონლის ექ-
სპორტისა და იმპორტის მოცულობა, ტურიზმის
მაჩვენებლები, უცხოური ინვესტიციების მოცუ-
ლობა და სხვ.

შემოსავლების განაწილების მოდელი – მოდელი, რომელიც გა-
მოიყენება მოსახლეობის ცხოვრების დონის
ანალიზისას. ასეთი მოდელები ორი სახისაა:

1. მოდელები, რომლებშიც იმიტირებულია
მოსახლეობის სხვადასხვა ჯგუფის შემოსავლე-
ბის ფორმირებაზე მოქმედი ფაქტორები;

2. მოდელები, რომლებიც ასახავენ შემო-
სავლების ფაქტობრივ განაწილებას.

შემოსავლების განაწილების მოდელები
ფართოდ გამოიყენება მოსახლეობის მოთხოვ-
ნისა და მოხმარების მოდელებთან კომპოზიცი-
აში.

შერჩეული წერტილების მეთოდი – დროითი მწკრივის მოსწო-
რება და რეგრესიის განტოლების მიღება ექ-
სპერიმენტის მონაცემთა საფუძველზე, გრაფიკ-
ზე ზოგიერთი ფაქტობრივი წერტილის შერჩე-
ვით, რომელთა რაოდენობა უნდა შეესაბამებო-
დეს რეგრესიის განტოლების პარამეტრების
რიცხვს.

შეფასების პარამეტრული მეთოდები – შეფასების მეთოდები,
რომლებიც ემყარება განაწილების სხვადასხვა
(საშუალო, დისპერსიული, რეგრესიული და სხვ.)
პარამეტრებს. შეფასების პარამეტრული მეთო-
დები გამოიყენება მაშინ, როდესაც შესასწავლი
ერთობლიობა ექვემდებარება ნორმალური გა-
ნაწილების კანონს, ან ისეთ კანონს, რომელიც

დაიყვანება ნორმალურ განაწილებამდე სათა-
ნადო გარდაქმნების შედეგად.

შეფასების არაპარამეტრული მეთოდები – შეფასების მეთო-
დები, რომლებიც არ საჭიროებენ შესასწავლი
ობიექტის განაწილების კანონის წინასწარ
ცოდნას.

არაპარამეტრულ შეფასებებს მიეკუთვნება:
მოდა, მედიანა, კვარტილი, კორელაციის რანგე-
ბის კოეფიციენტი. არაპარამეტრულ შეფასე-
ბებს ემყარება სხვაობების მწკრივის რანჟირე-
ბა, არაწყვილადი დაკვირვებების მონაცემთა
რანჟირება და სხვ.

შეფასების არაპარამეტრული მეთოდების
გამოყენების სფერო შედარებით ფართოა, რად-
გან ისინი შეიძლება გამოყენებულ იქნეს ყველა
სახის განაწილების არსებობისას.

შეფასების არაპარამეტრული მეთოდები ძი-
რითადად ორ ჯგუფად იყოფა:

1) მეთოდები, რომლებიც საშუალებას იძლე-
ვიან, ერთმანეთს შეუდარდეს საშუალო სიდი-
დეებისაგან შედგენილი შერჩევითი ერთობლი-
ობები;

2) რხევადობის მაჩვენებლებისაგან შედგე-
ნილი შერჩევითი ერთობლიობები.

შეფარდებითი ვერიფიკაცია – პროგნოზის ხარისხის შეფასება
მისი რეგულირების მიზნით. ამ შემთხვევაში,
გაანგარიშებული კონკრეტული პროგნოზის ხა-
რისხის დასაბუთებისას უნდა შემცირდეს საპ-
როგნოზო ობიექტის მომავალი მდგომარეობის
შესახებ განუსაზღვრელობის ზომა.

შინაგანი პროგნოზი – რაიმე მოვლენის მომავალი ცვლილე-
ბის პროგნოზი, რომელიც ემყარება შინაგან
(ენდოგენურ) ფაქტორებს.

შინამეურნეობების სტატისტიკა – სხვადასხვა სოციალური
ჯგუფისა და განსახლების (ტერიტორიის) მი-
ხედვით შინამეურნეობების შერჩევითი სტა-
ტისტიკური გამოკვლევა მათი შემოსავლების,
ხარჯებისა და მოხმარების შესახებ ფაქტობრი-
ვი ინფორმაციის მიღების მიზნით. ასეთი ინ-
ფორმაცია ფართოდ გამოიყენება მოსახლეო-
ბის ცხოვრების დონის, მოსახლეობის მოთხოვ-
ნისა და მოხმარების საპროგნოზო ეკონომი-
კურ-მათემატიკური მოდელების ასაგებად და
პროგნოზების გასაანგარიშებლად.

საქართველოში შინამეურნეობების შერჩე-
ვითი სტატისტიკური გამოკვლევა ტარდება ყო-
ველკვარტალურად, საქართველოს სტატისტი-
კის ეროვნული სამსახურის (საქსტატის) მიერ.



107

ც

ციკლური კომპონენტი – დამახასიათებელია დიდი ზომის
(მრავალწლიანი) ეკონომიკური დროითი
მწკრივებისთვის, რაც განსხვავებულია, მაგა-
ლითად, ბიზნეს ციკლების ამსახველი მაჩვე-
ნებლების მწკრივისაგან. თუმცა, მიუხედავად
მონაცემების სიგრძისა, ხშირად რთულია საკმა-
რისი მოცულობის შესაბამისი მონაცემების მი-
ღება ციკლური კომპონენტის შეფასებისთვის.
მეორე სირთულე ისაა, რომ ეკონომიკასა და
ბიზნესში, როგორც წესი, ციკლების სიგრძე გან-
სხვავებულია. ამის გამო ძნელდება ციკლის
ეფექტის იდენტიფიკაცია, ან გამოცალკევება
გრძელვადიანი ტრენდის ეფექტისაგან; ამას-
თან, პრაქტიკაში ეს ეფექტები ხშირად კომბი-
ნირებულია და მათ ტრენდულ-ციკლურ კომპო-
ნენტებად განიხილავენ.

ცრუ კორელაცია – შემთხვევა, როდესაც ორ მოვლენას შორის
ვლინდება კორელაციური კავშირი, მაგრამ მათ
შორის არ არსებობს მიზეზობრივი კავშირი.

ცრუ კორელაციის ცნება შემოიღო კ. პირ-
სონმა. მისი არსი შესასწავლი ობიექტის დამა-
ხასიათებელ არსებით ნიშნებს შორის საერთო
ფაქტორების არსებობაშია. პროგნოზირებისას
აუცილებელია საპროგნოზო ობიექტის შემოწ-
მება ცრუ კორელაციის გამოვლენის მიზნით.

წერტილოვანი პროგნოზი – პროგნოზი, რომლის შედეგიც წარ-
მოდგენილია პროგნოზირების ობიექტის მახა-
სიათებლების ერთადერთი მნიშვნელობის სა-
ხით, ნდობის ინტერვალის გარეშე.

წერტილოვანი მოდელი – სოციალურ-ეკონომიკური სისტემის
(მოვლენის, პროცესის) ამსახველი გამარტივე-
ბული მოდელი, რომელშიც გათვალისწინებული
არ არის მისი მოძრაობა (ცვლილება) და გარეშე
ფაქტორებთან ურთიერთკავშირი.

წონასწორობის მოდელები – ეკონომიკურ-მათემატიკური მო-
დელების კლასი, რომელიც ემყარება კომპოზი-
ციურ მიდგომას და გულისხმობს შესასწავლი
ობიექტის ოპტიმალური დონის მიღწევას.

წრფივი მოდელი – სხვადასხვა მოვლენის მდგომარეობის ან
ფუნქციონირების მოდელი, რომელშიც ყველა
ურთიერთკავშირი დაყვანილია წრფივ სახემდე.

წრფივი მოდელები ფართოდ გამოიყენება
ასევე ეკონომიკური მოვლენებისა და პროცესე-
ბის მოდელირებისა და პროგნოზირების პრაქ-
ტიკაში. ასეთ მოდელს შეიძლება ჰქონდეს ერ-
თი წრფივი განტოლების, ან წრფივ განტოლე-
ბათა სისტემის სახე.

წრფივი ტრენდი – დროითი მწკრივის მოსწორების შედეგად
მიღებული თეორიული (გაანგარიშებითი) სიდი-

დეების მწკრივი, რომელსაც შედარებით სტაბი-
ლური მიმართულება აქვს. მისი ფორმალიზებუ-
ლი ასახვა უმეტესად ხორციელდება წრფივი
რეგრესიული განტოლების საშუალებით.

წრფივი ტრენდის ალტერნატივაა არაწრფი-
ვი ტრენდი.

წყვილადი კორელაცია – როდესაც კორელაციური ურთიერთკავ-
შირი არსებობს ორ ცვალებად სიდიდეს შორის,
ხოლო სამ და მეტ ცვალებად სიდიდეს შორის
კავშირს მრავლობითი კორელაცია ეწოდება.

ჰაროდ-დომარის მოდელი – ეკონომიკური ზრდის ერთ-ერთი
მოდელი, რომლის დანიშნულებაა ეკონომიკის
სტაბილურობის ზრდის ტემპების პირობების
განსაზღვრა. ასეთი მოდელი ეკონომიკის
ზრდის ტემპს გამოსახავს როგორც მოსახლეო-
ბის რიცხოვნობისა და ძირითადი კაპიტალის
ზრდის ტემპების ფუნქციას. მასში გამოიყენება
შემდეგი ცნებები: ეროვნული პროდუქტის
ზრდის ბუნებრივი და გარანტირებული ტემპები.

მოდელის დასახელება დაკავშირებულია
ინგლისელი მკვლევარის, რ. ჰაროდისა და ამე-
რიკელი ე. დომარის სახელებთან, რომლებმაც
ერთმანეთისაგან დამოუკიდებლად შეიმუშავეს
ასეთი მოდელები.

ჰიპოთეზა – აზრი, ვარაუდი, რომელიც საჭიროებს მეცნიე-
რულ შემოწმებას და დამტკიცებას. ყოველი
საპროგნოზო მოდელი აიგება ობიექტის სტრუქ-
ტურისა და ურთიერთკავშირების შესახებ ამა
თუ იმ ჰიპოთეზის საფუძველზე. ასეთი ჰიპოთე-
ზების შემოწმება ხდება სამი გზით: რეალური
პროცესების სტატისტიკური შესწავლით, სპეცი-
ალური ეკონომიკური ექსპერიმენტის ჩატარე-
ბით და კომპიუტერული იმიტაციის საშუალე-
ბით.

ჰიპოთეზების კლასიფიკაცია ხორციელდე-
ბა სხვადასხვა ნიშნის მიხედვით, კერძოდ:
კვლევის ამოცანის, შინაარსის, დასაბუთების

ხარისხის და სხვ. არსებობს ასევე ჰიპოთეზების
ასეთი დაჯგუფებაც: თეორიული, სტატისტიკური
და ექსპერიმენტული ჰიპოთეზები.

ჰიპოთეზის სტატისტიკური შემოწმება – გულისხმობს შესა-
მოწმებელი ჰიპოთეზის მნიშვნელობის დონისა
და კრიტიკული საზღვრების დადგენას სხვა-
დასხვა კრიტერიუმის გამოყენებით. თუ კრიტე-
რიუმის ფაქტობრივი მნიშვნელობა აღმოჩნდე-
ბა კრიტიკულ საზღვრებში, მაშინ ხდება ჰიპო-
თეზის უკუგდება. წინააღმდეგ შემთხვევაში ჰი-
პოთეზა მიიღება. მაგრამ ეს არ ნიშნავს იმას,
რომ იგი უკვე დამტკიცებულია. ამიტომ ხშირად
კრიტიკული მნიშვნელობის ფიქსაციის ნაც-
ვლად განისაზღვრება ალბათობა იმისა (შესა-
მოწმებელი ჰიპოთეზის სამართლიანობის პი-
რობებში), რომ კრიტერიუმი მიაღწევს თავის
ფაქტობრივ სიდიდეს.

ჰოლტის წრფივი ექსპონენციალური მოსწორების მეთოდი –
შეიმუშავა ჩარლზ ჰოლტმა და იგი ემყარება
დროითი მწკრივების ანალიზს. ეკონომეტრიულ
და სტატისტიკურ პროგნოზირებაში ეს მეთოდი
შეიძლება გამოყენებულ იქნეს მაშინ, როდესაც
პროგნოზირება ხორციელდება წრფივი ტრენ-
დის საშუალებით.

ჰოლტის წრფივი ექსპონენციალური მოს-
წორების მეთოდი გულისხმობს მოსწორების
ორი მუდმივი ცვლადისა და სამი განტოლების
გამოყენებას.

სპეციალურ ლიტერატურაში ხშირად ჰოლ-
ტის წრფივ ექსპონენციალურ მოსწორებას ორ-
მაგ ექსპონენციალურ მოსწორებასაც უწოდე-
ბენ.

ჰომეოსტაზი – ეკონომიკურ-მათმატიკური მოდელების არსე-
ბითი პარამეტრების სიდიდეთა სტაბილური
მდგომარეობა. პროგნოზირებაში ეს ტერმინი
შევიდა ბიოლოგიიდან, სადაც იგი აღნიშნავს
ფიზიოლოგიური პროცესების უცვლელ მდგომა-
რეობას.

ჰომომორფიზმი – ეკონომიკურ-მათემატიკური მოდელირე-
ბის ფუნდამენტური თეორიული დასაბუთების
ცნება, რომელიც გულისხმობს შემდეგს: საპ-
როგნოზო ობიექტის ყოველ ემპირიულ სიდი-
დეს და ყოველ მათ თანაფარდობას შეესაბამე-
ბა შემდგომი (გაანგარიშებითი) მხოლოდ ერთი
მნიშვნელობა და მათი ერთი თანაფარდობა.

საპროგნოზო ობიექტის ემპირიულ, რეა-
ლურ მდგომარეობას ასახავს მოდელი ორიგი-
ნალი, ხოლო შემდგომ (გაანგარიშებით) მდგო-
მარეობას – ჰომომორფული მოდელი, რომელიც
მხოლოდ მიახლოებით ასახავს ობიექტ-ორიგი-
ნალის ზოგიერთ არსებით თვისებას. ამასთანა-
ვე, ობიექტის რეალურ მდგომარეობას შეიძლე-
ბა ასახავდეს არა ერთი, არამედ რამდენიმე ჰო-
მომორფული მოდელი.

